APUSTUL SAN PABLUM KAY
KARTATA KACH'ARQAN

RRUMA LLAQTAPI
TIYAQKUNAMAN
(RRUMANUS)

¢Pitaq karqan San Pablu? San Pablugam
nasirqan prubinsya Asyapa Tarsu llagtambi.
Payqam suq ancha vyach'ayniyuq isrraylinu
karqgan. Ancha allin yach'achikugwanmi
istudyashqa karqan. Kanan ancha kriyirgan
farisiyukunapa duktrinambi. Chaymi manaraq
Jisukristupi kriyishpaqa, payqa ancha padisichiq
Jisukristupi kriyigkunata. Piru chaymandagam
Jisukristupi kriyiptin, Tayta Dyusqa numbrarqan,
apustulnin kanambag. Chaymi rirqan
ancha achka nasyungunaman, Jisukristupaq
yach'achikuq. Masta yach'ananchiq Pablupagq,
liyishunllapa Ichus 8.1-3; 9.1-31; 11.25-26; 13.1-
28.31; Rrumanus 1.1.

¢Pikunapagmi iskibrirqan kay librutaqa? San
Pabluqam iskibrirqan kay kartata Rruma llaqtapi
tandakaq kriyiq masingunaman. Chay ancha
atun Rrumagam nasyun Italyapi kidan. Jisuspa,
Pablupa tyimpumbim chay Rrumaga yumbay
llagtakunamanda mas kamachikuq kargan.
Chaga chay rrumanukunagam ancha achka
nasyungunapi tiyagkunata kamachiqllapa. Chay
Rrumaqgam Isrrayilmanda ancha karupi kidan.
Piru chay Rrumapigam achka nasyunmanda
kagkuna tiyarganllapa. Pablugam wakin

isrraylinu kriyiq masingunata iskibrirqan kay
kartapi. Piru mastam sug nasyungunamanda
kaq kriyiq masingunata iskibrirgan.

¢Imaraykum  iskibrirqan kay librutaqa?
Pablugam ancha munargan watukuyta chay
Rrumapi tiyaq kriyig masingunata, nasyun
Ispafiaman rigshina. Manaraq rishpaqgam,
kay Kkartata kach'argan, yach'achinambaq:
“Ancha wuchayuq kaptinchigpismi,  Tayta
Dyus washawarganchiq. Chaymi Jisukristupi
kriyishpa, payta  kasushpa, shumaqta
kawsashun”, nishpa.

¢Imapagmi  yach'achiwanchiqllapa  kay
libruqa? Ancha allita yach'achiwanchiq Dyuspa
shumaq nutisyambaq, Tayta Dyus imashina
uchanchigkunamanda washawashqanchigpag.

Rru 1.1-3.20 niwanchiqllapa, tukuy runa,
warmim uchata rurashpa, kawsashqganchiqg-
pag.

Rru 3.21-8.39 niwanchiq, Jisukristupi
kriyiptinchiq, Dyusmi pirdunawaqninchiq,
washawanchiqllapa.

Rru 9.1-11.36 niwanchiq, Dyusmi isrraylinuku-
nata akrashqa, nasyunnin kanambaq. Piru
paygam yumbay nasyungunamanda kagku-
natapis munan washawayninchiqta.

Rru 12.1-15.13 niwanchiq, Tayta Dyusman
tukuy shunqo intrigakashpa, runa mas-
inchigkunawan shumagqta kawsananchiq.

Rru 15.14-16.27 niwanchiq, Pablu Rruma llaq-
taman riyta munashqambaq, kriyiq masin-
gunata napaykushpa, disipidishqambag.

Pablum napaykurqan Rruma llaqtapi tiyaq
kriyiq masingunata

1 Kuyashqay kriyiq masitakuna, suq kriyadu
patrunninda  kasugshinam  noqa  Pablu
Jisukristuta kasushpa, paypa shumaq nutisyanda
yach'achikuni. Chaqa Tayta Dyusmi akrawashqa,
apustulnin kanaypaq.

2 Taytanchiq Dyusqam unay tyimpupi
paypaq rimagkunata shumaq nutisyanda
kayshina iskibrichirqan Santu Librumbi:
3 Dyus Akrashgan Washadurmi kay pachaman
rin shamuq, nishpa. @ Chaymandaqam Dyus
nishganshina, Churin Jisukristuga kay pachapi
suq warmimanda nasirgan. Payqgam chay
unay gubyirnu Dabidpa karu willkan karqan.
4 Chaymandaqam Jisukristuga wafiurqan. Piru
Dyuspa Santu Ispiritun ancha pudirniyuq kashpa,
kawsachimushpam, intyindichiwarqanchiq:
Jisukristugam Tayta Dyuspa ancha santu Churin,
nishpa.

> Chaymandagam Taytanchiq Dyusga nogayku-
nawan ancha allin kashpa, akrawarqganllapa,
apustulninguna kanaypaqllapa. Chaymi
ancha kushikunillapa. Chaqga Tayta Dyusqam
yumbay nasyungunaman kach'awarqanllapa,
runakunata, warmikunata yach'achinaypagq,
Jisukristupi kriyishpa, Dyusta kasunanllapa.
6 Chayshinam qamkunatapis Taytanchiq Dyusqa
gayashushqa, Jisukristupi kriyishpa, paypa
wambranguna kanayKkillapa.

7 Chaymi kay kartata kach'amuni gqamkuna
Rruma llaqtapi tiyagkunaman. Chaqa Tayta
Dyusmi qamkunata ancha kuyashushpa,

qayashushqallapa, paypaqlla kawsanaykillapa.
Chaymi noqaqa Taytanchiq Dyusman mafiakuni,
pay, Sifiurninchiq  Jisukristuwan, tukuy
imapi gamkunata yanapashunambaq, ama
nimata manchashpachu, ashwan shumagqta
kawsanaykillapa.

Pablum Rruma llaqtaman munarqan riyta

8 Puntatam kaykunata munani nishuyllapata:
Ancha achka llagtakunapim qamkunapaq
shumagqta rimanllapa: Chay rrumanukunaqgash
Jisukristupi ancha allita kriyinllapa, nishpa.
Chaymi noqaqga Jisukristu yanapawaptin,
Tayta Dyusta ancha pagikuni gamkunapadg.
9 Chaga noqaqam kawsani Taytanchiq Dyuspaq
tukuy shunqo yach'achikushpa. Chayshinam
yach'achikuni Churin Jisuspa shumaq
nutisyanda. Tayta Dyusqam noqapaqqga allita
yach'an: Pablugam rrumanu Kkriyiq masinguna-
paq mana shaykuq nogqaman mafiakun, nishpa.
10 Tukuy tyimpum mafiakuykanipis, Taytanchiq
Dyus yanapawanambag, gqamkunaman
shamunaypagq. Piru mastam munani pay
munashqan kanambaq. 11 Ancham munani
rikashuyllapata, qamkunata animachishunay,
Dyuspi mas allita yuyakunaykillapa. 12 Chaqa
gamkunaman shamuptiymi, yumbayninchiq
sugwan, suqwan atinchiq animachinakuyta,
Jisuspi mas allita yuyakunanchiqllapa.

13 Kriyiq masitakuna, munanim
yach'anaykillapa: Pablugam achka bwiltata
munashqa  shamuyta noqanchigkunaman,
nishpa. Piru manaraqmi atishqachu

kani shamuytaqa. Chaqa Jisuspaq achka
nasyungunapi yach'achikuptiymi, paykunapis
Jisuspi kriyishqallapa. Chaymi kananqga
gamkunamambis munani shamuyta, achka
rrumanu masikikunata animachinaypaq,
Jisuspi allita yuyakunanllapa. 14 Chaqa
Tayta Dyusmi noqataga kach'amuwashqa,
yumbay laya runakunata, @ warmikunata
yach'achinaypaq. Chaymi vyach'achiykani
chay vyach'ayniyuq grisyanukunata, chay
mana yach'ayniyuq kagkunatapis. 15 Chaymi
ancha munani shamuyta gamkuna Rrumapi
tiyagkunamambis, Jisukristupa shumaq
nutisyanda yach'achishunayllapa.

Taytanchiq Dyusmi ]Jisuspi kriyigkunata
uchangunamanda rin washaq

16 Nogagam mana nimatapis pengaku-
nichu vyach'achikunaypaq Jisuspa shumaq
nutisyandaqga. Chaqga chay shumaq nutisyanda
yach'achikuptinchiqmi, pudirniyuq  Tayta
Dyusqa atin washayta paypl yumbay
kriyigkunata, isrraylinukunata, mana isrraylinu
kagkunatapis. 17 Chaqa chay shumaq nutisyanda
intyindishpaqam, yach'anchiqllapa: Tayta
Dyusmi pirdunan Churin Jisuspi kriyigkunatalla,
nishpa. Chaymi Dyuspa Santu Librumbi
kayshina nin: “Noqgapi yumbay kriyigkunata
pirdunashpam, manana uchayuqgpaqchu rigsini.
Chaymi paykunaqa, noqapi kriyishpa, shumagqta
rinllapa kawsaq”, nishpa.

Yumbay runakunam uchayuqgkuna



RRUMANUS 1:18 Vi RRUMANUS 1:24

18 Piru Taytanchiq Dyusmi syilumandapacha
pifiakushpa, chay mana alli ruragkunata rin
kastigaq. Chaqga chay uchayugkunagam mana
baligta rurashpa, sugkunata pandachinllapa,
allip kagkunata ama yach'ananllapa. 19-20 Tayta
Dyus kikinmi paykunataqa allita yach'achishqa:
“Nogam tukuy tyimpu ancha allin, ancha
pudirniyuq Dyusniki kani”, nishpa. Chaytagam
yach'achikushqga, kay munduta tukuy imandinda
rurashpa, yumbay runakuna chay rurashqanda
rikanambagqllapa. Chaymi pay kikinda mana
rikashpapis, yumbay runakuna paypaqqga
yach'anchiqllapa: Kanmi Dyus, nishpa.
Chaymi Dyuspi mana munaq kriyigkunagqa
mana atinqallapachu washakayta: = Manam
yach'ashqachu kani Dyuspaq, nishpaqa.
21 Chaqa chay runakuna Taytanchiq Dyuspaq
yach'ashpapismi, mana munashqallapachu
alabayta ni pagikuyta. Ashwanmi mana
allikunata yuyashpa kawsashqallapa. Chaymi
shungombi mana baligkunata yuyashpa,
tutayagpishina kawsanllapa. 22 Chaymi: Ancha
yach'ayniyugqmi kanchiqllapa, nishpapis, ancha
tuntukunapaq tikrakashqallapa. 23 Chaqa Tayta
Dyus ancha pudirniyuq, mana nunka ushyakaq
kaptimbismi, chay wuchayugkunaga mana
munashqgallapachu paytaqa adurayta. Ashwanmi
munashqallapa aduraytaga kay mundupi kaq

amitu layakunata. Chay amitungunatagam
rurashqallapa mana duraq runakunatashina,
pishqokunatashina, ch'usku ch'akiyuq

animalkunatashina, kulibrakunatashina.
24 Chayraykum Taytanchiq Dyusqa chay

runakunamanda akrakashqgana. Chaymi
paykunaqga kwirpun munashqgandalla
ruranllapa. Sugwan sugwan ancha penqakuypaq
kusaskunata rurashpa kawsanllapa. 25 Chaqa
chay runakunagam Dyus allip nishqanda
mana munashpa Kkriyiyta, llullakugkunata

kriyishqallapa. Chaymi Tayta Dyusta
disprisyashpa, @ mana adurashpaqga, pay
rurashqangunata aduraykanllapa. Piru

Taytanchiq Dyusmi tukuy imata rurashqa. Chayri
paytalla tukuy tyimpu alabashunllapa. jChayshina
kanqga!

26 Piru wakin runakuna mana munaptinllapa
Tayta Dyusta aduraytaqa, payqga chay runaku-
namanda akrakashgana, ancha millanaypaq
kusaskunata rurashpa kawsananllapa.
Warmikunapismi runanwan mana pufiushpachu,
warmipura pufiunllapa. 27 Chayshinallam wakin
ullgokunapis warminwan mana munashpa
pufiuyta, ancha munanllapa ullqopura pufiuyta.
Chaymi chayshina pufiushpa, pengakuypaq
kusaskunata rurashpa, ancha padisinllapa.
Chayshinam kastigunda ch'askinllapa.

28 Chay uchayugkunagam mana nimatapis
munanllapachu yach'ayta Dyuspaqqa. Chaymi
Taytanchiq Dyusqga paykunamanda akrakashpa,
dijashgana yuyayninguna ancha dafiakananllapa.
Chayraykum ancha fiyukunata yuyashpa,
kay laya uchakunata ruranllapa: 29 Manam
kasunllapachu liykunata; maygqanwambismi
pufiunllapa; runa masingunatam dafachinllapa;
ch'igninakunllapam. Iman Kkaptimbismi,
nisyuyashpa, @ masta munanllapa; runa

masingunata imbidyashpam, kusasningunata
ancha munanllapa; wanchikunllapam. Ancha
pifiakushpam, anyanakunllapa; ingafianakunllapam.
Chaqa paykunagam ancha pirbirsukuna,

kwintirukuna. 30 Runa masimba washandam
rimanllapa. Dyustam ch'igninllapa. Ancha

afaniruyashpam, suqgkunata disprisyanllapa.
Kanan ancha alabakashpam, ancha yuyanllapa
sugkunata dafiachiyta. Taytanda mamandam
mana kasunllapachu. 31 Paykunagam
ancha tuntukuna. Chaga manam nimat-
apis munanllapachu intyindiyta. Imata
ufrisishpapismi, mana kumplinllapachu.
Kanan manam ni pitapis kuyanllapachu
ni pirdunanllapachu ni llakipanllapachu.
32 Paykunaqgam allita yach'anllapa Tayta Dyus
kamachikushqanda. Yach'anllapapismi: Chay
laya uchayugkunatagam, alli wanchinanllapa,
nishpa.  Piru chayta yach'ashpapismi, chay
laya uchakunata rurashpa kawsanllapa.
Kanan runa masinguna paykunashina uchata
ruraptinllapam, ancha kushikunllapa.

2

Taytanchiq Dyusmi yumbayninchiqta allita rin
jusgawagqninchiq

1 Chayri mayqannikipis, runa masikitaqa
ama jusgayllapachu. Chaqa gamkunapismi
paykunashina uchata ruraykangillapa.
Chaymi chay runa masikita shimbishpaqa,
gamkuna kikiki shimbikaykangi. 2 (Piru
Tayta Dyusmi dirichuyuq jusgawananchiqqa.)
Chaga allitam vyach'anchiqllapa: Taytanchiq

Dyusmi tukuy uchayuqgkunata allita jusgashpa,
rin kastigaq, nishpa. 3 Chaymi sugkunata
jusgashpaqa, qam kikiki maluta rurashpa,
mana nimatapis ringillapachu washakaq Dyuspa
kastigunmandaqa. 4 Piru kinsapch'i gamkunaqa
Dyusta mana manchashpachu vyuyangillapa:
Tayta Dyusqam ancha allin. Chaymi mana rinchu
kastigawaq, nishpa. @ Manam chayshinachu.
Ashwanmi payqa ancha allin kashpa,
agwantashushpa, mana daschu gamkunataqa
kastigashungi. Chaymi payga gamkunata
shuyashuykangi, uchaykikunata  dijashpa,
payta rruganaykillapa pirdunashunambag.
5 Piru qamkunagam rumi shunqoyugkuna
kashpa, mana nimatapis munangillapachu
uchaykikunata dijashpa, bidaykita kambyaytaqa.
Chaymi mas uchayuqna kangillapa. Chayraykum
Tayta Dyusqa jwisyu diyapi yumbaynikita allita
jusgashushpa, ancha rin kastigashuqgllapa.
6 Chaga yumbayninchiqtam allita rin
jusgawaqninchiq, allita rurashqga kaptinchiq,
ichu mana allita rurashqga Kkaptinchiqpis.
7 Wakin runakunagam mana shaykuq allita
rurashpa, Dyusta kasunllapa, paywan llipyashpa,
tukuy tyimpu kawsananllapa. Chaymi
Taytanchiq Dyusqa paykunata alabashpa,
tukuy tyimpu rin kawsachiq. 8 Piru Dyusqam
pifiakushpa, rin Kkastigaq payta mana kasuq
malu ruragkunata. 9 Chaymi paykunaga
ancha padisishpa, rinllapa fiakag; puntata
chay isrraylinukuna; chaymandagam chay
mana isrraylinu kagkunapis. 10 Piru Tayta
Dyusqam chay alli ruragkunataga ancha



RRUMANUS 2:11 X RRUMANUS 2:16

alabashpa, ancha rin kushichiq, puntata chay
Isrrayilmanda kagkunata; chaymandagam chay
mana isrrayilmanda kagkunatapis.

11 Chaga Taytanchiq Dyusqam yumbayta
igwalta rin jusgaq. Manam rinchu sawachaq

ni maygqan mana alli ruraqta. 12 Chaymi
chay mana isrraylinu kaqkunata rin jusgaq
paykunapa liyningunawanlla. Chaqa

yach'ashpa imam alli, imam mana allichu
nishpapismi, paykunaga mana allikunata
ruranllapa. Piru isrraylinu kagkunatagam
Muysispa liyningunawan rin jusgaq. Chaqa
paykunagam chay liyningunata yach'ashpapis,
mana kasunllapachu. 13 Manam balinchu
Muysispa liyningunata yach'ananchiqllaqa.
Ashwanmi Dyusqa munan, yumbay chay
liyningunata  allita  kasunanchigq, paypa
wambranguna kananchiqllapa. 14 Piru chay
suq nasyungunamanda wakin kagkunagqam
Muysispa liyningunata mana yach'ashpapis,
allita rurashpa kawsanllapa. Chaqa paykunagqam
kikin shunqonmandalla yach'anllapa: Imam
alli; imam mana allichu, nishpa. 15 Chaymi
chayshina allita rurashpa kawsaptinllapaqa,
yach'anchiqgllapa: Paykunapismi shungonllapapi
Dyus munashqganda intyindinllapa, nishpa.
Chaqga yuyayningunapim yach'anllapa: Allitachu
ruraykani ichu mana, nishpa. 16 Chaymi jwisyu
diyapipis chayshinalla rin kaq. Chaqa Dyusqam
Jisukristuwan tukuy ima shunqonchiqpi
yuyashqanchiqta rin jusgaq. Chayshinallam
gamkunataga nishushqga kani Jisuspa shumaq
nutisyanda yach'achishushpa.

Isrraylinukunaqam Muysispa liyningunata
mana kasushqallapachu

17 Isrraylinu masiykuna,  wakinnikiku-
naqa alabakashpa, sugkunata ningillapa:
Nogaykunagqam Isrrayilmanda kanillapa.
Chaymi Tayta Dyusga masta kuyawanllapa
yumbay runakunamanda, nishpa. Chayshinam
ancha kriyingillapa Muysispa liyningunapi
washakanaykillapa. 18 Chaymi Muysispa
liyningunata yach'akushpaqa, @ Dyus mu-
nashqanda yach'angillapa, allita rurashpa
kawsanaykillapa. 19 Kayshinapismi yuyangillapa:
Muysispa liyningunata mana yach'agkunagam

sarkukunashina. Chaymi  paykunata
atini yach'achiyta, amana tutayaqpishina
purinanllapa, nishpa. 20 Ningillapapismi:

Muysispa liyningunatam ancha allita
yach'ani. Chaymi chay mana yach'agkunapa
yach'achikugnin kashpa, allip kaqta atini
yach'achiyta: Imam alli; imam mana allichu,
nishpa. 21 Piru ancha allita yach'achikushpaqa,
¢imaraykutaq qamkunapis chay nishqaykitaqa
mana kasungillapachu? Chaqa gqamkunagam
yach'achikungi: “Ama suwakuyllapachu”,
nishpa. Chayshina nishpaqa, ¢imaraykutaq
gamkunaqga suwakungillapa? 22 Ningillapapismi:
“Sugpa warminwanga ama pufiuyllapachu”,
nishpa. Chayshina yach'achikushpaqa,
¢imaraykutaq suqpa warminwanga pufiungillapa?
Amitu layakunata ch'ignishpaqa, ¢imaraykutaq
adurana wasingunaman yaykungillapa,
kusasningunata suwaqqa? 23 Kanan
gamkunagam Muysispa liyningunata allita

yach'ashpaqa, ancha alabakangillapa. Piru
chay liykunata mana kasushpaqam, Dyuspa
famandaqa dafiachiykangillapa. 24 Chayraykum
Taytanchiq Dyuspa Santu Librumbi nin:
“Qamkuna isrraylinukuna mana allita
rurashqgaykillaparaykum, chay mana isrraylinu
kagkunaqa Dyuspaq mana allikunata
rimanllapa,” nishpa.

25 Isrraylinu llaqta masiykuna, gamkuna
kwirpuyKkipi sifialta rurashpa, Muysispa liyningu-
nata kasuptikiqam, chay sifialqa qamkunapaqqa
allipta balin. Piru mana kasushpa Muysispa
liyningunatagam, kwirpuykipiqga yanga
rurashqallapa kangi chay sifialtaga. 26 Chay
mana isrraylinu kagkunagqam kwirpumbiqa
mana ruranllapachu chay sifialtaga. Piru
paykuna Muysis nishqganda kasuptinllapagam,
paykunapis chay  siflalniyugshinana  Tayta
Dyuspaqqa. 27 Piru wakinnikiqam sifialniyuq
kashpa, Muysispa liyningunata yach'ashpapis,
mana kasungillapachu. Rikay chay mana
sifialniyuq kagkunata. Paykunaqam Muysispa
liyningunata mana yach'ashpapis, wakinga
Dyus munashqganshina kawsanllapa. Chayshina
kawsaptinllapagam, gamkuna yach'agkuna
mana kasushpaqga, mas wuchayuq ringillapa
kaq. 28 May4, chayshina kaptinga, ¢pikunam
Dyuspa ljjitimu wambrangunaqa? Manam sawa
kwirpunchiqpi sifialta rurashpallachu, lijitimu
wambrangunaqa kanchiqllapa. 29 Ashwanmi
Dyuspi kriyiptinchiq, paypa Santu Ispiritun
uku shunqonchiqgpi sifialawanchiq, Dyuspa
wambranguna kananchiqllapa. Chay liyku-

naqam mana atinllapachu washawayninchiqta.
Piru Taytanchiq Dyusmi washawaqninchiq,
noqganchigkunata alabawanchiq, awnki runa
masinchigkuna disprisyawaptinchiqpis.

1 Chayshina niptiych'i, gamkunaqa yuyangi-
manllapa: ¢Imapaqtaq balin isrraylinu kananchiql-
lapaga? Ichu ¢imapaqtaq balin kwirpunchigpi
sifialniyuq kananchiqllapaga? nishpa. 2 Piru an-
cham balin Isrrayil nasyunmanda kananchiqlla-
paqa. Chaqga Tayta Dyusqam Santu Librunda
gorgan noganchigkunapa karu agwilunchigku-
nata. 3 Piru chayshina Santu Librunda qoptim-
bismi, wakin isrraylinu masinchiqgkunaqga Dyus
nishqganda mana kumplinllapachu. Chayshina
paykuna mana kumpliptimbismi, Tayta Dyusqa
tukuy ima nishganda rin kumpliq. 4 Chaqa
yumbay runakuna llullakuptimbismi, Taytanchiq
Dyusqa allip kaqtalla rin rimaq. Chaymi Dyuspa
Santu Librumbi nin:

Tayta Dyus, qam rimaptikim, yumbay
uyashugkuna rinllapa yach'aq: Taytanchiq
Dyusmi allip kaqtalla riman, nishpa.
Chaymi yumbay jusgashuqta binsishpa,
ringi uyarachiq, nishpa.*

> Piru suq uchayuq runa ninman: “Uchata
ruraptiymi, chay rikawagkunaqa Dyuspaq
rinllapa yuyaq: ‘Dyusqam ancha allin. Manam
kay uchayuq runashinachu. Chaymi paypi rini
kriyiq’, nishpa. Chayshina chay rikawaqgkuna
Dyusta alabaptingam, mana balinmanchu

* 3:4 salmo51.4

Dyusqa kastigawananga, ¢manachu?”  nishpa.
(Chayshinagam yuyanman suq ancha tuntu
uchayuq runa.) 6 Piru manam chayshinachu.
Ashwanmi Tayta Dyusqa ancha rin kastigaq
chay uchayugkunataqa. Chaga paygam ancha
allin juyis kashpa, justisyata allita rurashpa, atin
jusgayta yumbay runata, warmita.

7Piru suq uchayuq runa munashpa washakayta
ninman: “Llullakushqayraykum Dyusta masta
rinllapa alabaq: ‘Dyusmi mana kay llullakuq
runashinachu’ nishpa. Chaymi llullakuptiyqa,
mana balinchu Dyus kastigawananga, ;i manachu?”
nishpa. 8 Piru chayshina rimashpagam, pay
kikinlla ingafiakaykan. Chaqa chayshina kapt-
inga, ¢ima, masta balinman ancha malukunata ru-
rananchiq, sugkuna Taytanchiq Dyusta masta al-
abananllapa? iManam! Piru chay rimagkunagam
ashwamba ingafiashpa ninllapa: “Pablupismi no-
gaykunashinalla yach'achikun”, nishpa. Chaymi
paykunata Tayta Dyusqa allita jusgashpa, ancha
rin kastigaq.

Yumbaymi uchayuqkuna kanchiqllapa
9 Maya4, ¢imatam atinchiq niyta? ¢lsrraylinukuna
kashpaqachu, chay mana isrraylinu kagkuna-
manda mas allin kanchiqllapa? iManam! Chaqa
nishushqallapanam kani: Isrraylinukuna, chay
mana isrraylinu kagkunapismi uchayugkuna
kanchiqllapa, nishpa. 10 Chaymi Dyuspa Santu
Librumbi kayshina niwanchiqgllapa:
Dyuspaggam mana kanchu ni suq runa ni suq
warmi ancha allinqa. Ashwanmi yum-
bayninchiq uchayuqkuna kanchiqllapa.

11 Manam pipis munanchu intyindiyta Dyus-
paqga. Manam pipis munanchu Dyustaqa
rigsiyta.

12 Chagqa yumbay runakuna, warmikuna
uchata rurashpagam, Tayta Dyusmanda
akrakashpa, dafiakashqallapa. Chaymi
Dyuspaqga mana kanchu ni sugsitu allita
ruraqqa.”

13 Chay uchayugkunapa mana baliq rimashqgan-
gunam Dyuspaqqga ancha ash'nan suq pam-
bashqa wafiushqapa kwirpunshina. Chaqa
paykuna runa masingunata ingafiashpagam,
ancha dafiachin kulibrapa bininunshina.*

14 Kanan mana shaykuq pifiakushpam, runa
masinda maldisyanllapa.™

15 Kanan dasmi kallpanllapa wanchikug.

16 Chayshina rurashpagam, achka runakunata
dafachishpa, ancha llakichinllapa.

17 Chaga manam munanllapachu sugkunawan

shumaqta kawsaytaga.™
18 Kanan Taytanchiq Dyustapismi mana nimat-
apis rrispitanllapachu, nishpa.*

19 Muysispa liyningunam isrraylinukunata
kamachiwanchiq, yumbay chay liykunata
kasunanchiqgllapa. Piru manam pipis atinchu
kumpliyta yumbay chay liykunataga. Chaymi
chay liykunawanqa mana pipis atinchu
washakayta: Manam nima uchayuqchu kani,
nishpagqa. Ashwanmi jwisyu diyapi uyaritap

* 3:12 Salmo 14.1-3 * 3:13 Salmo 5.9; 140.3 * 3:14 Salmo
107 ¥ 3:17 Isaias59.7-8  3:18 Salmo 36.1

Dyusmanda Kkastigunda rinllapa ch'askiq.
20 Chaga manam pipis atinchu washakayta
Muysispa liyningunata kasushpaga. Ashwanmi
Tayta Dyusqa chay liykunataga gowashqallapa
kanchiq, yach'ananchiq:  Uchayuqmi kani,
nishpa.

Taytanchiq Dyusmi Jisuspi kriyigkunata pir-
dunashpa, washan

2122 Piru kanangam Tayta Dyus
yach'achiwashqa  kanchiq: Jisukristupi
kriyiptiykillam, payqa rin washashuqllapa,
nishpa. Chaqa Isrrayilmanda kagqkuna, mana
isrraylinu kagkunapismi mana atinchiqgllapachu
kasuyta yumbay liykunata washakananchiqqa.
Chaymi Dyuspaq rimaq Muysis, chay suq
rimagkunapis Dyuspa Santu  Librumbi
niwanchiqllapa: Suq Washadurmi shamushpa,
rin washawaqninchiq, nishpa. 23 Chaga yumbay
runakuna, warmikunam uchayuq kanchiqllapa.
Chaymi mana atinchiqllapachu washakayta,
ancha allin Dyuswan kawsananchiqgqa.
24 Chayraykum Jisukristu wafiurgan, no-
ganchiqgkunata washawananchiq. = Chayshina
wafhuptinmi, Tayta Dyusqa ancha allin kashpa,
dibaldilla pirdunawaqninchiq, washawanchiql-
lapa. 25 Chaga Tayta Dyus munaptinmi,
Jisukristu wafiurqan, paypi Kriyiptinchiqllapa,
Tayta Dyus yumbay  uchanchiqmanda
pirdunawananchiq. Chayshinagam wafiurqgan,
yach'ananchiqllapa:  Tayta Dyusgam ancha
allin kashpa, washawanchiqgllapa, nishpa.
Chaymi Jisukristu wafiushqgan diyakaman,

runakuna uchata ruraptinllapaqga, Taytanchiq
Dyusqa agwantashpa, paykunataga manaraq
jusgarqanchu. 26 Piru kay tyimpupigam Tayta
Dyusqa ancha allin juyis kashpa, atinna Jisuspi
kriyigkunata pirdunawayninchiqta, (Churin
Jisukristu noqanchigkunapaq wafiushqanrayku).

27 Chayshina Taytanchiq Dyus
washawaptinchiqqa, ¢imapaqtaq balin-
man alabakananchiqqa? ¢Atinchiqchu

alabakayta, Muysispa yumbay liyningunata
kasushganchiqrayku? Mandm. Ashwanmi Jisuspi
kriyiptinchiqlla, Tayta Dyusqa uchanchiqku-
namanda pirdunawanchiq. 28 Chaymi
yach'anchiqllapa: Jisuspi kriyiptinchiqllam,
Tayta Dyusqa vyumbay uchanchigmanda
pirdunawanchiq; manam Muysispa liyningunata
kasushganchiqraykuchu, nishpa.

29 Chaqa Tayta Dyusqam mana isrraylinu
kagkunatallachu washan. Ashwanmi chay
mana isrraylinu kagkunatapis washan, Churin
Jisuspi kriyiptinllapa. 30 Chaga suq Dyusllam
kan. Payqam ]Jisuspi yumbay kriyigkunata
pirdunawanchiq, = kwirpunchiqgpi sifialniyuq
ichu mana sifialniyuq kaptinchigpis. 3! Piru
amar yuyashunllapachu: Taytanchiq Dyuspa
liyningunagam manana balinchu, nishpaqa.
Ashwanmi Jisuspi kriyishpa, mas allitana
atinchiqgllapa Dyuspa liyningunata kasuyta.

4

Tayta Dyusmi Abrajandaqa pirdunarqan, al-
lipta kriyishqanrayku

1 May4, yuyashunllapa chay unay agwilunchiq
Abrajambaq. ¢Imatam rurarqan chay Abrajanga,
Taytanchiq Dyus uchangunamanda pirdunanam-
bagqa? 2 Paygam mana allitachu tukuy imata
rurargan. Chaqa allitalla rurashpaqgam, pay
kikin atinanda alabakayta Dyuspa fawpambi.
Piru manam  atirganchu  alabakaytaqa.
3 (Ashwanmi Tayta Dyuspi ancha Kkriyiptin,
uchangunamanda washarqgan.) Chaymi
Dyuspa Santu Librumbi nin: “Abrajanqam
Taytanchiq Dyuspi allita kriyirgan. Chaymi
Tayta Dyusqa uchangunata pirdunashpa, mana
nima uchayuqpaqgna rigsishqa”, nishpa. 4 Maya,
allita yuyashunllapa: Suq runa trabajagqam
pagunda ch'askin. Chaymi chay pagunga mana
rrigaluchu, ¢manachu? Ashwanmi trabajashpaqa,
dirichuyuq chay pagunda ch'askinambaq.
5 (Piru noganchigkunagam mana atinchiqchu
allitalla rurayta washakananchiqqa.)
Ashwanmi Taytanchiq Dyuspi kriyiptinchiqqa,
payqa pirdunawaqninchiq, manana nima
uchayuqpaqgna rigsiwaqninchiq,  dibaldilla
washawanchiqgllapa. 67 Chayshinallam chay
unay gubyirnu Dabidpis Dyuspa Santu Librumbi
chaypaq kayshina iskibrirgan:

Runakuna kushikunga, tukuy uchangunata Tayta
Dyus dibaldilla pirdunashqambag.

8 Taytanchiq Dyus chayshina pirdunashpagam,
manana rinchu niq: Uchayugmi kangi,
nishpaqa. Chayri ancha kushikungallapa,

nishpa.”

* 4:8 Salmo 32.1-2

9 ¢Chayshinaqachu kushikunga kwirpunllapapi

sifialniyugkunalla? iManam! Ashwan Tayta
Dyuspi kriyishpam, rinllapa kushikuq chay
mana Sifialniyuqg kagkunapis. Maya4, allita

yuyashunllapa. Dyuspa Santu Librumbigam nin:
“Abrajanqam Taytanchiq Dyuspi allita kriyirgan.
Chaymi Tayta Dyusqa uchangunata pirdunashpa,
mana nima uchayuqgpaqna rigsishga”, nishpa.
10 Chayshinagqa ¢ima tyimpupim Dyusqa
pirdunarqan Abrajandaqa? ¢Kwirpumbi
sifialta ruraptinna, ichu manaraq sifialakaptin?
Taytanchiq Dyusqam pirdunarqanga, kwirpumbi
manaraq chay sifialta ruraptin. 11 Chayshina
Dyus pirdunaptinragqmi, Abrajanqa chay sifialta
kwirpumbiqa rurargan, ama qonganambagq:
Dyusmi pirdunawashqa, paypi kriyishqayrayku,
nishpa. Chaymi chay Abrajanqa Dyuspi
yumbay kriyigkunapa taytanchiqshina.
Kanan payraykum vyach'anchigllapa: Tayta
Dyusmi chay mana sifalniyug kagkunatapis
pirdunan, paypi Kkriyiptinllapaga, nishpa.
12 Chay Abrajanmi noqaykuna sifialniyuq
isrraylinukunapa taytayshinapis. Piru
manam  wambrangunashinachu kanillapa,
kwirpuyllapapi chay sifialta rurashqayraykuqa.
Ashwanmi Abrajanshina kriyishqayllaparayku,
paypa wambrangunashina kanillapa.

Abrajanmi Taytanchiq Dyus ufrisishqanda al-
lipta kriyishpa ch'askirqan

13 Tayta Dyusqam chay Abrajanda karu
willkandinda ufrisirqan, yumbay kay mundupi
tiyagkunata kamachinanllapa. @ Piru manam

Muysispa liyningunata kasushqanraykuchu,
chayshinaqa ufrisirqanqa. (Chaqga Abrajamba
tyimpumbiqam manaraq karganchu chay
liykunaga.) Ashwanmi chayshina ufrisirqanga,
allita Dyuspi kriyishqanrayku. Chayshina
kriyiptinmi, Taytanchiq Dyusqa uchanguna-
manda pirdunashpa, manana nima uchayuqpaq
rigsirgan. 14 Chayshina Dyuspi kriyiptinchiqlla-
pam, noqganchigkunatapis washawanchiqllapa,
paywan  kawsananchiqllapa. Manam
washawanchiqchu  Muysispa  liyningunata
kasushqanchiqraykuqa. Chaqa atiptinchiq
washakayta, liykunata kasushpagam, mana
nimapaq balinmanchu Jisuspi kriyinanchiqqa.
Tayta Dyus Abrajanda chay ufrisishqambismi
mana nimapaq balinmanchu. 15 Mana kaptin
Muysispa liyningunagqam, runakunaga mana
may uchayuqgchu kanmanllapa. Piru Muysispa
liyninguna kashqanraykum, achka uchayuqkuna
mas kastigadu rinllapa kaq, chay liykunata mana
kasushqganllaparayku.

16 Chaymi Taytanchiq Dyusqa Abrajanda

ufrisirqan  dibaldilla  yanapanan, paypi
kriyishqanrayku. Chayshinallam noganchigku-
natapis  dibaldilla  yanapawanchiq, suq

rrigaluta qowanchigmanshina. Chaymi Dyuspi
kriyigkunaga Abrajamba wambranshinana

kanchiqllapa. Chagqa Tayta Dyusgam
mana yanapanchu Muysispa liyningunata
kasugkunatallaqa. Ashwanmi yanapan

Abrajanshina paypi yumbay Kkriyigkunatapis.
17 Chaqa Abrajangam allita Dyuspi kriyirqan.
Yach'arqanmi: Tayta Dyusmi kamachikushpalla,

tukuy imata ruran. Wafiugkunatapismi kawsachin,
nishpa. ChaymiDyusqa Santu Librumbi kayshina
nin: “Abrajan, gamtam akrashushqga kani, achka
nasyumbi tiyagkunapa agwilunshina kanayki”,
nishpa.* Chayshina niptinmi, Abrajanqga allipta
kriyirqan.

1819 Chaqa Taytanchiq Dyusgam Abrajanda
nishga kargan: “Warmiki Sarapim suq churiyuq
kashpa, achka nasyungunapi tiyagkunapa
karu agwilunllapa ringi kaq”, nishpa. Piru
Saragam mana nunka  wambrayuqchu
kashqa karqan. Chayshina Abrajan mana
churiyuq kashpapismi, Tayta Dyus nishqanda
kriyirgqan.  Piru ancha achka watakunatam
shuyarqanllapa, Taytanchiq Dyus nishqanda
kumplinambaqga. Chaymandagam Abrajanqga
warmin Sarawan yaggana Syin watayuq
kashpa, wafiunan sirkana kaptin, Tayta Dyus
nishganshina, suq wambrayuqna karqan.
Chayshinam achka nasyungunapi tiyagkunapa
karu agwilun karqan. 20 Chaqa Abrajanqam
ancha allita kriyishqa karqan: Taytanchiq
Dyusmi chay ufrisiwashqanda allipta rin
qgowaq, nishpa. Chaymi Dyus nishqanda
mana shaykuq kriyishpa, ancha alabarqan.
21 Chaqa ancham yuyakushqa kargan: Tayta
Dyusmi ancha pudirniyuq kashpa, yumbay chay
ufrisiwashqanda atin rurayta, nishpa. 22 Chaymi
Taytanchiq Dyuspi allita Kkriyiptinqa, Dyusqa
Abrajanda uchangunamanda pirdunashpa,
ancha allin runapaqna rigsirgan.

* 4:17 Génesis 17.5

23 Piru Dyusqam mana nirganchu: “Noqapi
kriyiptinmi, Abrajandalla allin runapaq rigsini”,
nishpaqa. 24 Ashwanmi chayshinaga nin
paypi yumbay kriyigkunapaqpis. Chaqga
noqanchiqkunapismi Tayta Dyuspi kriyinchiq:
Paymi Sifiurninchiq Jisusta wafiushqanmanda
kawsachimushqa, nishpa. 25 Chaga payqam
Churin Jisusta kuntragkunaman intrigakurqgan,
uchanchigkunarayku wafiunambaq. Chayman-
dagam chay wafiushganmanda kawsachimurqgan,
noqanchiqgkunata uchanchigkunamanda
washawananchiq.

S

Taytanchiq Dyusmi pirdunawagninchiq, mana
uchayuqpagna rigsiwanchiq

1 Sifiurninchiq Jisukristupi allipta Kkriyipt-
inchiqmi, Taytanchiq  Dyusqa  yumbay
uchanchigmanda pirdunawashqa Kkanchiq.
Chaymi manana manchanchiqllapachu: Tayta
Dyusmi rin Kkastigawaqninchiq, nishpaqa.
Ashwanmi Jisukristu pirdunawaptinchiq, Tayta
Dyus ancha kushikun noganchiqgkunawan.
2 Chayshina  kriyiptinchiqllapam, Tayta
Dyusqa ancha allin kashpa, dibaldilla
pirdunawanchiq. Chaymi paypi yuyakushpa,
ancha kushikunchiqllapa: Llipyaykaq Tayta
Dyuswanmi pulla rinchiqllapa kawsaq, nishpa.
3 Yach'anchiqpismi: Padisishpagam, mas allita
yach'akunchiqllapa Jisuspi mana shaykuq
yuyakuyta, nishpa. Chaymi padisishpapis,
kushikunchiqllapa. 4 Chayshina mallipadu

kashpa, Jisuspi mana shaykuq kriyiptinchiggam,
Taytanchiq Dyusqa ancha kushikun. Chayshina
kushikushpam, ancha yanapawanchiq, paypi
mas allita yuyakunanchiqgllapa. 5> Chaymi
Tayta Dyusqa Santu Ispiritunda qowanchiq,
yach'achiwananchiq: Tayta Dyusmi ancha
kuyashungillapa, nishpa. Chayshina
niwaptinchiqmi, ancha allita yach'anchiqgllapa:
Tayta Dyusgqam yumbay niwashqganchiqta rin
kumpliq. Manam rinchigchu penqakuq: Yangam
paypi yuyakushqa kani, nishpaqa.

6 Chaga yumbay noganchiqgkunagam (uchayuq
kashpa) mana atirqanchigchu washakaytaqa.
Chaymi Tayta Dyusgqa munashgan tyimpupi
Churin Jisukristuta kach'amurqgan, wafiushpa
yumbay wuchanchigmanda washawananchiq.
7 Manam ni pipis munanmanchu wafiuyta,

ni suq allin kaqta washanambaqqa. Piru
kinsapch'iT maygan runa wafiunman, suq
ancha allin kaqta washanambagq. 8 Piru

noqanchiqkuna uchayuqraq kaptinchiqmi,
Jisukristuga wafiurgan, uchanchigkunamanda
washawananchiq. Chayshina wafiuptinmi,
Tayta Dyusqa noqanchiqkunata allita
yach'achiwanchiq: Ancham kuyaykillapa,
nishpa. 9 Chaqa Jisukristu wafiuptinmi,
Tayta Dyusqa yumbay uchanchigmanda pir-
dunawashqga kanchiq. Chaymi kananga paywan
allina kashpa, mas allita yach'anchiqllapa:
Jisukristum rin washawaqninchiq, Tayta
Dyus jwisyu diyapi ama kastigawananchiq,
nishpa. 10 Chaga noganchigkunam Tayta
Dyusta kuntraptinchiqpis, payqa Churin

Jisusta kach'amurqgan, wafiushpa, yumbay
uchanchigmanda washawananchiq.  Chaymi
kananga shumaqta atinchig  kawsayta
Dyuswanga tukuy tyimpupag. 11 Manam
chayshinallachu yanapawanchiqqa. Ashwanmi
Churin Jisuswan noqanchigkunata ancha
kushichiwanchiq. Chaqa Sifiurninchiq Jisukristum
washawashqga kanchiq, shumaqtana Taytanchiq
Dyuswan kawsananchigq.

Punta runa Adan rurashqanraykum wafiunchig;
piru Jisukristu rurashqanraykum rinchiq kawsaq

12 Ancha unay tyimpupim chay punta
agwilunchiq Adan Dyusta mana kasushpa, uchata
rurargan. Chaymiwafiurqan. Chayshinallam chay
Adamba tyimpunmandapacha kanangaman
yumbay Kkaru willkanguna wafiunchigllapa.
Chaqa yumbayninchiqmi uchata ruranchiqgllapa.
1314 Chay punta runa Adangam Dyus
kamachishqandaga mana kasurganchu. Chay
karu willkangunapismi manaraq Muysispa
liyninguna kaptin, uchata rurashpa, Adanshina
wafurganllapa. Piru Dyuspa liyningunata
manaraq yach'ashpam, paykunaga mana
disprisyarqanchu Dyustaga chay Adanshinaqa.
Chaymi Dyusqa paykunataga mana rinchu
anyaq: “Chay kamachikushqaytam mana
kasushqachu kangi”, nishpaqa. Piru chay punta
runa Adanraykum yumbayninchiq rinchiqgllapa
wafiug. Piru Jisukristuraykum tukuy tyimpupaq
rinchiqgllapa kawsag.

15Chaga chay Adan uchata ruraptinmi, yumbay
runakuna, warmikuna wafiunchigllapa.  Piru

Jisukristu wafiuptinmi, Tayta Dyusqa achka
runata, warmita dibaldilla washawashqa
kanchiqllapa, tukuy tyimpu kawsananchiqllapa.
16 Chaymi Dyus rurashqanga mana nimapis
igwalchu chay Adan rurashqanwanqga. Chaqa
Adanmi suq uchatalla rurashpa, yumbay
runata, warmita ancha dafachiwashqa kanchiq,
uchayuq kananchiqllapa. Chaymi Tayta
Dyusqa listuna karqan, noqanchigkunata
kastigawananchiq. Piru kananqgam Jisukristu
waflushganrayku, Taytanchiq Dyusqga yumbay chay
uchanchigmanda dibaldilla pirdunawanchiq.
17 Manchu chay runa Adanlla uchata rurashpa,
ancha dafiachiwashqa kanchiq, yumbayninchiq
wafiunanchigpaq. Piru Jisukristullam wafiushpa,
achka nogqanchiqgkunata washawashqa kanchiq.
Chaymi Tayta Dyusqa dibaldilla yumbay
uchanchigmanda pirdunawashqga kanchiq, suq
bidapi pudirniyuq kananchiq.

1819 Chay agwilunchiq Adan Taytanchiq
Dyusta mana kasushpa, uchata ruraptinmi,
yumbay noqanchigpis uchata rurashpa,
uchayuq kanchiqgllapa. Chaymi Tayta
Dyusqa yumbay runata Kkastigawananchiq
kargan. Piru Jisukristu ancha allin kashpa
waliushganraykum, Taytanchiq Dyusqa yumbay
uchanchigmanda pirdunawanchiq, amana
kastigadu kananchiq. Chaqa Churin Jisukristu
Tayta  Dyusta allita  kasushqganraykum,
paypi yumbay kriyigkunataga mana nima
uchayuqpaqgna rigsiwanchiq. 20 Tayta Dyusgam
liyningunata Muysista qorqan, yumbayninchiq
yach'ananchiq: Uchayugkunam kanchiqgllapa,

nishpa. Piru chayshina yach'ashpapismi, mas
uchata rurarqanchiqgllapa. Piru chayshina
ancha uchayugkuna kaptinchigpismi,
Taytanchiq Dyusqa ancha allin kashpa,
yumbay uchanchiqmanda pirdunawarqanchiq.
21 Chaga yumbay runakuna, warmikuna
uchata rurashpagam, wafhunanchigna
karqganchiqgllapa. Piru Jisukristum wafiurgan,
yumbay uchanchigmanda pirdunawananchiq.
Chaymi paypi Kkriyiptinchiqgllapa, Tayta
Dyusqa ancha allin, ancha pudirniyuq kashpa,
pirdunawashqga kanchiq, paywan syilupi tukuy
tyimpu kawsananchigllapa.

6

Jisuspi kriyishpaqa, ama uchata rurashunchu

1 Mayd, kananqga ¢imatam yuyanchiqgllapa?
Taytanchiq Dyus kuyawaqninchiq, tukuy
uchanchigmanda pirdunawaptinchiq, ¢mas
uchatachu rurashun, chay wuchamandapis
pirdunawananchiq? 2 jMandm! jAmar nimatapis
uchataqa rurashunchul! Chaqga Jisuspi
kriyishpagam, chay unay bidanchiqtaga
pambashqgashinana kanchiq, amana nima
uchata rurashpachu kawsananchiqllapa.
3 Qamkunagam allita yach'angillapa:
Noganchigkuna Jisukristupi kriyishpa,
shutikushpagam,  paywanna pulla pam-
badushina karqanchiq, nishpa. Chayri Jisukristu
pambadu kashqanshina, noqanchigkunapis
chay unay bidanchiqta pambashun, amana
maluta rurananchiqllapa. 4 Chaqa Jisukristupi



RRUMANUS 6:5 XXVil RRUMANUS 6:10

kriyishpaqgam, pay pambakashqanshina
noqanchigkunapis yakupi shutikushpa
pambakarganchiq. Chaymandaqam yakumanda
llugshishpaqa, mushuq bidayuqna kanchiqllapa.
Chaqa Tayta Dyusqam ancha pudirniyuq
kashpa, Churin  Jisusta  wafiushqanmanda
kawsachimurqan. Chayshinallam noqanchig-
tapis yanapawanchiq, @ mushuq bidapina
kawsananchiqllapa.

5 Jisukristu waflushqanshinam noganchigku-
napis wafiushqashinana kanchiqllapa, amana
uchata rurananchiqgllapa. Chayshinalla Jisukristu

kawsamushqganshinam, noqanchiqkunapis
rinchigllapa kawsamug. 6 Kanan allitam
yach'anchiqllapa: Jisukristum  wafiurgan
suq kruspi Kklabaptinllapa, nishpa. Chaymi
pay wahushganshina, noqanchigqkunapis

wafliushgashinana  kanchigq, amana uchata
rurananchiqllapa. Piru Jisuspi manaraq kriy-
ishpagam, chay mana baliq yuyayninchigkunata
kasurganchiqgllapa suq patrundashina. Piru
kananqam chay yuyaykunaga manana atinchu
kamachiwayninchiqta, uchata rurananchiqqa.
7 Chaqa suq runa wafiushqagam manana pitapis
kasunchu, uchata ruranambaqqa. (Chayshinallar
noqanchigkunapis kashunllapa). 8 Chaymi
noqanchiqkuna wafiushgqashina kashpaqa,
allita yuyakunchiqllapa: Jisukristuwanmi
pulla rinchiqllapa kawsaq, nishpa. 9 Chaqa
yach'anchigpismi: Jisukristum wafiushqanmanda
kawsamushpa, wafiuyta binsirqan. Chaymi
manana nunka rinchu wafuriq, nishpa.
10 Chaqa paygam suq kutindalla wafiurqan,

dyabluta binsishpa, uchanchigkunamanda
washawananchiq. Chaymandagam
waliushganmanda kawsamushpaqa, Taytanda
sirbishpa kawsaykan. 11 Chayshinar gamkunapis
wafushqgashina kayllapa, amana uchakunata
ruranaykillapa. Kananmandaqgar Sifiurninchiq
Jisukristu yanapashuptin, Taytanchiq Dyusta
sirbishpa kawsayllapa.

12-13  Chayshina kriyiptikillapam, Dyusqa
mushuq bidatana qoshushqallapa. Chayri
chay mana baliq yuyaynikikunata dijashpa,
kwirpuykillapata sujitashpa, amana nima maluta
rurayllapachu. Ashwanri tukuy kwirpuykita,
yuyaynikikunatapis Dyusta intrigayllapa, pay
munashqanda  rurashpa  kawsanaykillapa.
14 Manam rinchiqgllapachu washakaq Muysispa
liyningunata kasushpaqa. @ Ashwanmi Tayta
Dyuspi yuyakuptinchiq, payqa dibaldilla
washawanchiqgllapa. Chaymi chay mana baliq
yuyayninchigkunaga manana atinllapachu
amalasqa kamachiwayninchiqta, uchakunata
rurananchiqqa.

Dyusta allita kasushun

15 Piru Tayta Dyus chayshina dibaldilla
washawaptinchiqqa, ¢atinchigllapachu kawsayta
uchata rurashpa? iManam! jAmar nima
uchataga rurashunchu! 16 Chaga gamkunagam
allita yach'angillapa: Suq runa patrumbi
trabajagqam chay patrunnindalla kasun,
¢manachu?  Chayshinallam Taytanchiq Dyusta
kasuptikillapagqa, payqa rin uchaykimanda
pirdunashuq, amana uchayugkuna kanaykillapa.

Piru dyabluta kasushpa, uchata rurashpagam,
ringillapa chingaq. 17 Manchu unayqa amalas
uchata rurashpaqa, dyablupa randishqa
kriyadunshina kawsarqaykillapa. Piru
kanangam Tayta Dyuspaq yach'akushpaqa,
paytana tukuy shunqo allita kasuykangillapa.
Chaymi noqaqa Dyusta ancha pagikuni.
18 Chaqa Taytanchiq Dyusqam qamkunata ancha
yanapashushqa, amana uchata rurashpa, librina
kawsanaykillapa. Chaymi kananqga Tayta Dyus
munashqganda rurashpa kawsaykangillapa.
19 Chaymi kay kumparasyunwan bidaykipaq
rini yach'achishuqllapa, allita intyindinayki.
Chaga kayshina mana yach'achishuptiygam,
mana atingillapachu allita intyindiytaqa.
Unayqgam dyabluman intrigakashpa, paytalla
kasushpa, kawsarqgaykillapa, randishga kriyadu
patrunninda kasugkunashina. Chaymi ancha
gawch'u karqaykillapa, uchata ruranaykillapa.
Piru kananqar intrigakayllapa Dyusman,
ancha qawch'u kanayki, alli kagkunatalla
ruranaykillapa.

20 Unaygam uchata rurashpaqga, mana
baliq patrumba kriyadunguna karqaykillapa.
Chaymi mana munarqaykillapachu allita
kawsayta. 21 Piru chayshina uchata
rurashpagam, ¢imatam ganarqaykillapa?
iManam nimatapis ganargaykichu! Ashwanmi
chinganayki karqaykillapa. Chaymi kananga
chay rurashqgaykita yuyashpa, ancha
penqakungillapa. 22 Piru Taytanchiq Dyusmi
chay wuchaykikunamanda washashushqallapa,
amana dyablupa kriyadunguna kanaykillapa.

Chaymi kananqa Dyusta  sirbiptikillapa,
payga ancha yanapashungi, paytana allita
kasushpa kawsanaykillapa. = Chaymandagam
syiluman rin apashugqllapa, paywan tukuy
tyimpu kawsanaykillapa. 23 Piru wuchata
rurashpaqam, pagunchiqta rinchiq ch'askiq.
Chay pagugam rin kaq infyirnu. Piru Jisukristupi
kriyiptinchiqqam, Tayta Dyusqa dibaldilla
syiluman rin apawaqgninchiq, tukuy tyimpu
kawsananchiqllapa.

7

Pablum suq kumparasyunda rurarqan
kasaraqwan

1 Kriyiq masitakuna, gamkunagam allita
yach'angillapa liykunapaq. Chay liykunatagam
kasunchiqllapa wafiunanchiq = diyakamanlla,
¢manachu? 23 Mayd, kay kumparasyumbaq
yuyashunllapa: Chay liykunagam suq warmi
kasarashqgata kamachin, gosanwanlla kanambaq
wafiunan diyakaman. Chaymi suqwan
kashpaqa, ancha uchayuqna kidan. Piru qosan
wafhuptingam, chay warmiqa sultirashinana
kidan. Chaymi munashpa kasaraytaqa, sugwan
atin kasarariyta. Chayshina kasarashpa, chay
runanwan pufiushpaga, mana uchayuqchu kidan.

4 Kuyashqay kriyig masitakuna, chay unay
liykunagqam noganchigkunapaqqa chay
warmipa gosan wafiushganshina. Chaqa kanan
noqanchiqkuna Jisukristupi kriyishpagqam, suq
warmi suq runawan kasaragshina kanchiqllapa.
Chaymi Jisustana kasushpaqa, manana



RRUMANUS 7:5 Xxxi RRUMANUS 7:9

chay unay liykunataga kasunchiqgllapachu.
Chagqa kananqam chay kawsamuq Jisuspa
warminshinana kanchiqgllapa, Taytanchiq Dyus
munashqanda rurashpa kawsananchiqllapa.
5 Piru manaraq kriyishpa Jisuspigam, Muysispa
liyningunata yach'ashpapis, mana munashpa
kasuyta, masta animakarqanchiq wuchata
rurananchiqllapa. Chaymi kwirpunchiqta
kasushpa, chingananchigpagna karganchiql-
lapa. 6 Piru Jisuspi kriyishpagam, manana chay
unay iskibrishgan liykunapa kriyadunshinachu
kanchiqllapa. Ashwanmi kananga Dyuspa Santu
Ispiritun yanapawanchiq, mushuq bidapi librina
kawsananchiq, Dyusta kasushpa.

Noqanchiqllagam mana atinchiqchu ancha al-
litaruraytaqa

7 Chayshina kaptinqga, ¢imatam nishun? ¢Mu-
ysispa liyningunaqachu malu, nishpa? {Mandm!
Ashwanmi chay liykuna niwanchiq: Kaymi
alli, kaymi mana allichu, nishpa. Chaga chay
liykunagam yach'achiwanchiq: Runa masikipa
kusasningunata ama anchaga munakuychu,
nishpa. Chayta mana niwaptinchigqam,
chay kusasningunata munakushpaqa, mana
yach'ananchiqtachu: Uchatam ruraykani,
nishpaqa. 8 Piru Muysispa liyninguna
kamachiwaptin, uchata ama ruranaypaqgam,
nogaga masta munarqay chay uchata rurayta.
Piru chay liykuna mana kaptingam, mana
yuyanaytachu chay uchakunata ruranaypaqqa.
9 Chaga unay tyimpupi manaraq chay liykunata
yach'ashpaqgam, uchata rurashpapis, yuyarqay:

Allin runam kani, nishpa. Piru chay liykunata
yach'akushpagam, masta munarqgay uchata
rurayta. Chaymi intyindirqay: Rinim chingaq.
Manam atinichu chay liykunata kumpliytaqa
washakanaypaq, nishpa. 10 Piru Tayta
Dyusqam chay liyningunata qowarqanchiq,
allita kasushpa, washakashpa, paywan tukuy
tyimpu kawsananchigllapa. Lukismi chay
liyningunataga mana atirqaychu kasuyta.
Chaymi chay liykunaga chingachiwanambaq
kargqan. 11 Piru noqagam puntata yuyarqgay:
Yumbay liykunatam atini Kkasuyta, noqa
kikiylla washakanaypaq, nishpa. Chayshina
yuyashpagam, noqa kikiylla ingafiakaykarqay.
Chaga mana atishpa tukuy liykunata
kasuytagam, chinganaypaq karqay.

12 Chaymi niykillapa: Dyuspa liyningunagam
ancha allin, ancha santu, mana nima maluchu,
nishpa. 13 Piru ¢chayshina allin kashpapischu,

dafiachiwargan  chinganaypaq? iManam!
Ashwanmi wuchata rurashpa, noqa kikiylla
dafakarqay chinganaypaqqa. Piru chay

allin liykunaqam yach'achiwarqan: Ancha
fiyutam ruraykangi, nishpa. Piru chayshina
yach'achiwaptinmi, noqaqa intyindishpa:
Uchaykunaqam dafiachiwaykan chinganaypag,
nishpagam, masta  animakarqay, chay
uchakunata ruranaypag.

14 Allitam yach'anchiqgllapa: Chay allin liyku-
natam Dyuspa Santu Ispiritun qowashqallapa
kanchiq, nishpa. Piru noqagam mana allitaqa
ruranichu. Chaqa kwirpuy munashgandalla
rurashpam, dyabluta kasuykani suq randishqa

kriyadu patrunninda kasugshina. 15 Piru no-
gagam mana intyindinichu: ¢Imaraykum uchata
rurani? nishpaqa. Chaqa munashpa allita ru-
raytapismi, mana atinichu. Chayshina mana mu-
nashpa uchata ruraytapismi, chay uchakunata
rurani. 16 Chaymi uchata mana munashpa ruray-
taqa, intyindini: Dyuspa liyningunaqam ancha
allin, nishpa. Piru chayshina intyindishpapismi,
chay uchakunata rurani. 17 Chaga shunqoypi
kaq mana balig yuyayniykunam animachiwan,
chay uchakunata amalas ruranaypaq. 18 Chaymi
munashpa allitalla ruraytapis, mana atinichu.
Chayraykum yach'ani: Ancha uchayuq runam
kani, nishpa. 19 Chaga munashpa allitalla ruray-
tapismi, mana atinichu. Ashwanmi mana mu-
nashpapis, chay uchakunata rurani. 20 Chayshina
mana munashpapismi, jifiuyrayku uchakunata ru-
rani. Chaqga shunqoypi uchakuna kaptinmi, chay
mana baligkunata rurani.

21 Chaymi allitalla munashpa ruraytapis,

ashwamba uchakunata rurani. 22 Piru
Dyuspa liyningunagam ancha gustawan

shunqoypi. 23 Piru chayshina gustawaptimbismi,
noqaqga uchayuq kashpa, ishkay yuyayniyuq
kani. Suq yuyayniymi Dyusta ancha munan
kasuyta. Piru suq yuyayniygam kwirpuy
munashqgandalla ancha munan rurayta. Chaymi
chay yuyayniykunaqa suq girrapishina pilyaptin,
mana atinichu allita rurashpa kawsaytaqa.
Chaqa suq prisushinam chay mana baliq
yuyayniyta kasuni. 24 Chaymi ancha llakishpa
yuyani: ¢Pirag yanapawanman, chay mana baliq
yuyayniykunata dijanaypaq, ama chinganaypaq?

nishpa. 25 jTaytanchiq Dyusllam Sifiurninchiq
Jisukristuwan atin yanapawaytaqa! iChaymi
paykunata ancha pagikuni!

Piru nishushqgayshinam, ishkay yuyayniyuq
kashga Kkani. Suq yuyayniymi Dyuspa
liyningunata ancha munan kasuyta. Piru suq
yuyayniygam uchakunata ancha munan rurayta.
Chaymi noqa sapalayllaga mana atinichu allitalla
rurashpa kawsaytaqa.

8

Dyuspa Santu Ispiritunmi yanapawanchiq,
kayshina kawsananchiqllapa

1 Kanangam Jisukristupi yuyakugkunataga
Tayta Dyusqa tukuy  uchanchigmanda
pirdunawaqninchiq, manana rinchu Kkasti-
gawaqninchiq. Chagqa mananam kwirpunchiq
munashgan uchakunata rurashpachu
kawsanchiqllapa. = Ashwanmi Dyuspa Santu
Ispiritunda  kasushpana  kawsanchiqllapa.
2 Chaymi noqaqa Jisukristupi yuyakushpa,
Santu Ispiritunda kasuptiyqa, mushuq bidata
qgowashqga. Chaqga payqam yanapawan, amana
uchata rurashpa kawsanaypaq. Chaymi manana
rinichu chingaq. 3 Piru noqanchigkunalla
ancha munashpa Muysispa liyningunata
kasuytagam, uchayugkuna kashpa, mana
atirqanchigllapachu kumpliytaga. Chaymi chay
liyvkunaga mana atirqanchu washawayninchiqta.
Piru Taytanchiq Dyusmi chay liykunamanda
mas pudirniyuq. Chaymi Churin Jisusta
kay pachaman kach'amurgan, kwirpuyuq

runa kanambagq. Chayshina kwirpuyuq
kashpapismi, mana nima uchata rurarganchu.
Piru suq Kkruspim wafiurqan, uchanchiqku-
napaq pagarakunambaq, amana Kkastigadu
kananchigllapa. 4 Chayshinam wafiurgan,
Dyustana kasushpa kawsananchiqllapa. Chaqa
Dyuspa Santu Ispiritungam yanapawanchiq,
Dyus kamachikushqanda kasushpa, amana
kasunanchiq mana baliq yuyayninchigkunataqa.
5 Chaga wakin runakunagam mana
balig yuyayningunata rurashpaqa, kwirpun

munashqgandalla yuyanllapa. Piru Dyuspa
Santu  Ispiritunda  kasugkunagam  Dyus
munashqgandalla yuyanllapa. 6 Chaqa

noqanchiqgkuna  kwirpunchiq mana  alli
munashqganda yuyashpaqam, tukuy tyimpupaq
rinchiqgllapa chingaq. Piru Tayta Dyus
munashqanda yuyashpagqam, paywan pulla
kushikushpa, tukuy  tyimpu  shumaqta
rinchigllapa kawsag. 7 Piru wakin runa,
warmi kwirpun munashqgandalla rurashpaqgam,
Tayta Dyusta kuntraykanllapa. Chaga manam
munanllapachu ni  atinllapachu  Dyuspa
liyningunata kasuytagqa. 8 Chaymi paykunaqa
munashqgandalla rurashpa, mana atinllapachu
Tayta Dyusta kushichiytaqa.

9 Piru gqamkunagqam mana paykunashinachu
kawsangillapa. Ashwanmi Dyuspa Santu
Ispiritun shunqoykipi tiyan. @ Chaymi payta
kasushpa kawsangillapa. Piru mayqannikipi
Jisuspa Santu Ispiritun mana tiyaptinqam, mana
Jisukristuwanchu kangillapa. 10 Piru kananqam
Jisukristupa Ispiritun noganchigkunapi tiyaptin,

Tayta Dyusqa manana uchayuqpaq rigsi-
wanchiqllapa. Chaymi ispiritunchigga manana
rinchu wafiug. Piru kwirpunchigmi waifiun,
chay unay uchakunata rurashqganchiqrayku.
11 Kanan Dyuspa chay Santu Ispiritunmi
Jisukristuta wafiushqanmanda kawsachimurqgan.
Chayshinallam Ispiritunqa noqanchigkunapi
tiyashpa, rin kawsachimuq kwirpunchiqta
wafhushganmanda.

12 Chaymi masitakuna, Tayta Dyusta
ancha dibiranchigq, chayshina wafiushpa,
washawashqganchiqrayku. Chayri amana
kawsashunchu chay mana baliq yuyayn-
inchigkunata kasushpaqa. 13 Chaga chay
mana balig munashqaykita rurashpagam,
wahushpa ringillapa chingaq. Piru Dyuspa Santu
Ispiritun yanapashuptinmi, chay mana baliq
kusaskunataga amana ruranaykillapa, Dyuswan
pulla ringillapa kawsag.

14 Chaymi Dyuspa Santu Ispiritunda kasush-
paqa, Dyuspa wambrangunana kanchiqllapa.
15 Chaqa chay Santu Ispiritundagam mana
ch'askirqanchiqchu suq randishqa kriyadushina,
Taytanchiq Dyusta manchananchiqqa.
Ashwanmi paytaga ch'askirqanchiq, Tayta
Dyuspa wambranguna kananchiq. Chaymi
kananqa dirichuyuq kanchiq Dyusta ninanchiq:
“Taytaymi kangi”, nishpa. 16 Chaqa chay
Ispiritungam noganchiqkunapi tiyashpa
niwanchiqgllapa: “Dyuspa wambrangunanam
kangillapa”, nishpa. 17 Chaymi Churin
Jisukristuwan pulla rinchiqllapa ch'askiq suq
shumaq irinsyata. Chaqa kay mundupi Jisuspi

kriyiptinchiq, suqkuna padisichiwanchiq. Piru
chayshina padisishpaqam, syilupi Jisuswan pulla
llipyashpa, rinchiqllapa kamachikug.

Taytanchiq Dyustam shuyaykanchiq, syiluman
apawananchiq

18 Kay pachapiqam ancha fiakanchigllapa. Piru
allitam yach'ani: Suq diyam syilupi ancha
llipyaq Sifiurninchiqgwan kushikushpa, rinchiqllapa
yach'aq: Kay kushikushqanchigpaggam chay
Nakashganchiqqga mana nimachu kashqa, nishpa.
19 Tayta Dyus tukuy ima rurashqanmi ancha
shuyakuykan, Dyusqa noqanchigkunapaq
ninambaq: “Kaykunam  wambraykuna”,
nishpa. 2021 Chaqga runakuna uchakunata
ruraptinllapam, Tayta Dyusqa dijarqan, pay
tukuy ima rurashganguna dafiakanambaq. Piru
chayshina dijashpapismi, ufrisikurgan: “Suq
diyam yumbay wambraykuna nogqawan pulla
llipyashpa, rinllapa kamachikuq. @ Mananam
rinllapachu wafiuq. Chay diyapiqam tukuy ima
rurashqayga manana rinchu dafiakaq. Ashwanmi
allichaptiy, chay rurashgaykunaqga rinllapa
kushikuq chay wambraykunawan”, nishpa.

22 Chaqga yach'anchiqllapam: Tayta Dyus
tukuy ima rurashgangunam ancha padisishpa
kanangaman kijakun, suq warmi qeshyanambaq
padisigshina. 23 Chaymi noqanchigkuna
Santu Ispirituwan kashpapis, Dyus chay
rurashqangunawan pulla padisinchiqllapa. Piru
Taytanchiq Dyusqam chay Santu Ispiritunda
gowashga kanchiq, yach'ananchiq: Suq
diyam masta rin yanapawaqninchiq, nishpa.

Chaymi kay mundupi padisishpapis, ancha
shuyakuykanchiq, Tayta Dyus akrashqgan
wambrangunata yumbay irinsyanchiqta
gowananchigkaman. Chay diyapim payqa
suq mushuq kwirputana rin gowagninchiq.
24 Chaqa Taytanchiq Dyuspi kriyiptinchigmi,
payga washawashqga kanchiq, suq diya paypa
pullan syilupi kawsananchiq. Lukismi manaraq
rikanchiqgchu chay ufrisiwashganchiqtaqa.
Piru Dyuswan syilupi kashpagam, manana
nisisaryuchu rin kaq pay niwashqganchiqpi
yuyakunanchigqqa. Piru  kanangam
shuyakuykanchiq, chay manaraq rikashganchiq
kumplinambaq. 25 Chaymi manaraq rishpa
syilumanga, mana shaykuq shuyakuykanchiq,
chayman rinanchiqllapa.

26 Mana vyach'aptinchiq Dyusman allita
mafakuytam, paypa Santu Ispiritun ancha
yanapawanchiq mas allita mafiakunanchiq.
Chaqga ancha syintishpam llakiypaqta, rrugakun
noqanchiqkunapaq mana ni palabrakunata
rimashpa. 27 Kanan Tayta Dyusqam
tukuy ima yuyashqanchiqta allita yach'an.
Chaymi chay Santu Ispiritun noqanchiqpaq
mafiakushganda ancha allita intyindin. Chaqa
chay Santu Ispiritugam Taytanchiq Dyus
munashganshinalla mafiakun.

Tayta Dyuswanmi tukuy ima mana allikunata
atinchiq binsiyta

28 Yach'anchiqgllapam: Tayta Dyusmi
gayawashqga kanchiq, pay munashqganshina
kawsananchiq. Chaymi payta kuyagkunataqa

tukuy imapi byinninchigpaq yanapawanchiq,
nishpa. 29 Chaqgqa unaymandapacha manaraq
nasiptinchiqmi, Tayta Dyusqa rigsiwagninchiq
akrawarqganchiq, Churin Jisusshina kananchiql-
lapa, Jisusqa yumbay noqanchigkunapa kulaka
masanchigshina kanambag. 30 Chayshina
akrawaqninchiqmi, Dyusqa qgayawarganchiq,
paypa wambranguna kananchiqllapa. Chayshina
gayawagninchigmi, uchanchigkunamanda
pirdunawaqninchigq, mana uchayugpaqgna
rigsiwanchiqllapa. Chaymi Jisukristuga rin
yanapawaqninchiq pudirninwan, payshina
llipyashpa, paywan kamachikunanchigq.

31 Tukuy chayta yach'ashpagam, allita
kayshina yuyakunchiqgllapa: Tayta Dyus
yanapawaptinmi, mana ni pipis atinqachu
binsiwayta, nishpa. 32 Chaqa Tayta Dyusqam
mana nimata mich'awaqninchiqchu, sapalan
Churin Jisusta kay pachaman kach'amurqgan,
noqanchigkunapaq wafiunambagq. Chayshina
kikin Churin Jisusta intrigakushpam, Tayta
Dyusqa tukuy imapi noganchigkunata rin
yanapawaqninchiq, ¢manachu? 33 Chayshina
Tayta Dyus akrashqangunata mana
uchayuqgkunapaq rigsiwaptinchiggam,
mana pipis atinqachu shimbiwayninchiqta:
“Uchayugkunam kangillapa”, nishpaqa. 3¢ Chaqa
Jisukristum wafiurqan, uchanchigkunamanda
washawananchiqllapa. Chaymandagam
kawsamushpa, Tayta Dyuspa allin ladumbi
tiyashpa, rrugakuykan, noganchigkunata
yanapawananchiq. Chaymi mana pipis
atinqachu shimbiwayninchiqta: “Uchayugqmi

kangi”, nishpaqa, kastigadu kananchiqllapa.

35 Chaga mana ni pipis ni mayqambis

atinmanchu Jisukristuta disanimachiyta, ama

kuyawananchigqga: ni fiakaykuna, ni llakikuna,
ni qesachawaqgninchigkuna, ni ambruna, ni
mana kaptin mudananchiq, ni uchayugkuna
jurapawaptinchiq, ni atun  kuchilluwan
wanchiwaptinchiq. 3¢ Chaymi Dyuspa Santu

Librumbi paypaq rimagkuna payta nin:

Tayta Dyus, qamta sirbishuptiyllapam, chay
kuntrashugkuna tukuy uras munanllapa
wanchiwayllapata. Manchu wishakunata
kamalman apanllapa wanchiq (wanchi-
nanllapa). Chayshinallam noqaykunatapis
munanllapa wanchiwayta, nishpa.™

37 Piru chayshina munashpa wanchiwayn-

inchigtam, mana nimatapis atinllapachu

binsiwayninchiqta. Ashwanmi Jisukristu
ancha kuyawaqninchiq yanapawanchiq,

Dyuspi allita yuyakushpa, dyabluta, tukuy

ima maluta binsinanchiqgllapa. 38 Chaymi

kawsaykaptinchiq ichu wahuptinchiqpis,
mana nimapis atinqachu akrawayninchiqta

Tayta Dyusmanda, noqanchiqgkunata ama

kuyawananchigqa. = Manam atinchu ni mas

kamachikuq anjilkuna, ni mas kamachikuq
dyablukuna, ni suq laya kamachikugkuna, ni
kay tyimpupi kawsagkuna, ni shamuq tyimpupi
kawsagkunapis. 39 Manamir rinllapachu
akrawaqninchiq ni altupi purigkuna ni
kay allpapa warambi kagkuna ni suq laya

* 8:36 Salmo 44.22

kagkunapis. Chaqa Taytanchiq Dyusmi
Sifiurninchiq Jisukristuta kach'amushpa, ancha
allita yach'achiwashqa kanchiq: Ancham

kuyaykillapa, nishpa.
9

Dyusmi akrashqa isrraylinukunata, nasyunnin
kanambaqllapa

1 Kriyiq masitakuna, Jisukristupi tukuy shungqo
kriyiptiymi, Dyuspa Santu Ispiritun shunqoypi
tiyashpa yanapawan, allip kaqtalla gamkunata
nishunaypaq. Chaymi kayta niykillapa, mana
nimata llullakushpachu: 2 Ancham lakini
(lagta masiy isrraylinukunapaq,  Jisuspi
mana Kriyiptinllapa. Chaga chay llaqta
masiykunatam ancha kuyani.) 3 Chaymi
atishpaqa, intrigakayman paykunapa rrimplasun
chinganaypag, paykunata  washanaypaq.
4 Chaga nogagam paykunawanga Isrrayilpa
karu willkanguna kanillapa. @ Tayta Dyusmi
akrawarqganllapa, paypa wambranguna
kanayllapa. Unay agwiluykunam Tayta Dyuspa
llipyayninda rikarqanllapa. = Chaymandagam
paykunawan suq tratuta rurashpa, Muysispa

liyningunata  qorqan. Paykunatagam
yach'achirqan, paytalla adurananllapa.
Paykunatagam ufrisirgan, Akrashqgan
Washadurta kach'amunambag. 5 Chaqa

chay unay isrraylinu agwiluykunapa karu
willkangunam Kkanillapa. Nogaykunamandam
Dyus Akrashgan Washadur Jisuspis nasirqgan.
Paygam Dyus. Chaymi tukuy imata, tukuy maypi

kamachin. Chayri payqa tukuy tyimpu alabashqa
kanqa. jChayshina kanqa!

6 Dyusqgam isrraylinukunata ufrisishqanda
mana qongarganchu. (Ashwanmi kumplirgan.)
Piru chay unay agwiluyllapa Isrrayilpa karu
willkanguna kashpapismi, mana yumbayniychu
Dyuspa wambranguna kanillapa. 7 Chaqa
Abrajamba mirayningunamanda kashpapismi,
mana yumbayniyllapachu Dyuspa lijitimu
wambrangunaqa Kkanillapa. Chaymi Tayta
Dyusqa Abrajanda kayshina nirqan: “Churiki
Isakmandallam ljjitimu willkaykikunaqa kanga”,
nishpa. 8 Chaymi yach'anchiqllapa: Abrajamba
mirayninguna kashpapismi, mana yumbaychu
kashqa Dyuspa wambrangunaqa, nishpa.
Ashwanmi Dyuspi kriyigkunatalla akrarqgan,
wambranguna kanambagqqga. Chayshina Abrajan
Dyuspi kriyiptinmi, chayshinalla paytapis
ufrisishqa kargqan: Churiyuqmi ringi Kkag,
nishpa. 9 Chaqa Taytanchiq Dyusqam Abrajanda
kayshina ufrisishqa kargan: “Suq watamanda
kutimuptiymi, = warmiki Sara qeshyanga
churikita”, nishpa.

10 Manam Abrajanwanllachu chayshinaqa
kargan.  Ashwanmi churin Isakpis warmin
Rribikapi ishkay churiyuq kargan. 11-13 Piru
manaraq nasiptin chay churingunam, manaraq
ni uchata ni allita ruraptinllapa, Tayta Dyusqa
Rribikata nirqan: “Punta nasiq wawaykim
chay iki nasiq wawaykita rin kasuq”, nishpa.
Chayshinallam Taytanchiq Dyuspis Santu
Librumbi nirgan: “Jakubum  gustawan.
(Chaymi payta akrashga kani, nasyunniypa

agwilun kanambaq.) Piru masan Isawmi
mana gustawanchu. (Chaymi paytaga mana
akrashqachu kani chay nasyunniypa agwilun
kanambaqqa)”, nishpa. Chayshina manaraq
ni allita ni maluta ruraptinllapam, Tayta
Dyusqa chay ishkay masapuramanda suqta
akrarqan, nasyunnimba agwilun kanambag.
Pay munashqgandallam chayshinaqa akrarqan.

14 Chayshina Taytanchiq Dyus gustashgan
runata akraptinqam, ¢atinchigchu niyta: “Tayta
Dyusqam mana allitachu rurashqga”, nishpa?
iManam! Chayshinaga ama rimashunllapachu.
15 Chaga Tayta Dyusqam Muysista nirgan:
“Mayqanda munashpa yanapaytagam, yana-
pashaq. Mayganda munashpa llakipaytagam,
llakipashaq”, nishpa.* 16 Chaymi Dyusga mana
yanapanchu suq runata, chay runaqga ancha
munashganrayku yanapanambaqqa ichu ancha
trabajashqanrayku. Ashwanmi Tayta Dyusqa
llakipashpa pay kikin munashqganda yanapan.
17 Chaymi Tayta Dyusqa librumbi chay unay
gubyirnu Farunda nirqan: “Farun, qamtam
ancha pudirniyuqta rurashushqa kani. Chaymi
kuntrawaptikiga, noqa rini binsishuq, yumbay
kay mundupi tiyagkuna yach'anambaq: Dyusmi
ancha pudirniyuq, ancha shumaq famayuq”,
nishpa. 18 Chaga Dyus kikin munashpam, wakin
runakunata llakipan, wakin angu shunqoyuq
runakunatagam jwirtiyachin, chayshinalla
kidananllapa, nishpa.

19 Piru kinsapch'i suqniki Dyusta munashpa

* 9:15 Exodo 33.19

wichupayta noqgata kayshina niwangiman:
“Dyusmi yumbayninchiqta rurawashqga kanchiq,
paypi Kkriyigkunata, mana Kkriyigkunatapis.
Chayri angu shungoyuqta rurawashpaqa,
¢Imaraykum rin kastigawaq, uchata ruraptiyqga?”
nishpa. 20 (Piru chayshina nishpagqam, mana allip
kaqtachu rimaykangi.) Chayshinaqa ¢pitaq kangi
Tayta Dyusta rrispundinaykiqa? Tayta Dyusgam
suq runa mangata ruragshina. Qamgam chay
mangashina kangi. Chaymi mana dirichuyuqchu
kangi Dyusta rrispundinaykiqa: “¢Imaraykum
kayshinaqa rurawashqa kangi?” nishpa. 21 Chaqa
Tayta Dyus mangata ruragshina kashpagam, pay
munashganda atin rurayta. Chaymi mitumanda
wakin mangakunataga ancha baliqta atin
rurayta, fyistakunapilla yanukunanllapa. Chay
mitumandallam atin rurayta mana yaqqa baliq
mangakunatapis, chaykunapi tukuy diyakuna
yanukunanllapa.

22 Chayshinallam Tayta Dyusga runaku-
nawambis ruran, yach'achiwananchiq: Ancha
pudirniyuq kashpam, atini kastigayta chay
uchayuqgkunata, nishpa. Piru ancha allin kash-
pam, mana daschu kastigan chay chinganambaq
kaq uchayugkunataqa. Ashwanmi paykunataqa
ancha achka tyimpupaq agwantan. 23 Chayshina
paykunata agwantashpam, noganchigkunata
llakipawaqninchig, ancha yanapawashqa
kanchiq, intyindinanchiq: Tayta Dyusmi ancha
pudirniyuq, ancha allin, nishpa. Chaymi
unaymandapacha tukuy imata allicharqan,
noqganchigkunata washawaqninchiq, paypa
llipyaykaq lugarninman apawananchiq.

24 Chaqga Dyusqam akrawashqgallapa kanchiq
isrraylinukunata, mana isrraylinu kagkunatapis,
paypa wambranguna kananchiqgllapa. 25 Chaymi
Dyuspaq rimaq Usiyaspa librumbi Tayta Dyus
kayshina nin:

Chay mana wambray kagkunatam nishaq:
“Wambraykunanam kangillapa”, nishpa.
Chay mana kuyashqakunatam nishaq:
“Ancham kuyaykillapa”, nishpa.*

26 Chay librumbillam Tayta Dyusqa nimbis:

Suq lugarpim qamkunata nishurqaqllapa:
“Manam  nogapa wambraykunachu
kangillapa”, nishpa. Piru kanangam
chay kikin lugarpilla rini nishuqllapa:
“Noga kawsaq Dyuspa wambraykunanam
kangillapa”, nishpa.™

2728 Piru  Dyuspaq rimaq  Isayiyasmi
isrraylinukunapaq nirqan: “Tayta Dyusqam chay
rimashganda kumplishpa, yambay kay mundupi
tiyagkunata ancha allita das rin jusgaq. Chaymi
chay Isrrayilmanda kaqkuna, ancha achka
aqoshina kashpapis, wakingunalla washadu
rinllapa kaq jwisyu diyapi,” nishpa.* 29 Chaymi
chay kikin Isayiyas ancha unayna nirqambis:

Ancha  pudirniyuq Tayta Dyus mana
llakipawaptinchiqqam, yumbay
noqanchiqkuna ushyakashqgana
kananchiqta. Chay Suduma llaqtashina,
Gumurra llagtashinam yumbayninchigna

chingananchigllapata, nishpa.™

* 9:25 Oseas2.23 T 9:26 Oseas1.10  9:27-28 Isaias10.22-23
* 9:29 Tsaias 1.9

Isrraylinukunapismi Jisuspi kriyishpa atinllapa
washadu kayta
30 Chayta yach'ashpaqa, ¢imatam nishun?

Chay mana isrraylinu kagkunagam mana

nimatapis rurarqganllapachu, Tayta Dyus

paykunata pirdunanambagqqa. Piru paykunagam

Tayta Dyuspi allipta Kkriyiptinllapa, payqa

pirdunashpa, mana nima uchayugkunapagna

rigsin. 31 Piru isrraylinukunagam Muysispa
liyningunata ancha munashpa kasuytapis,
mana atirqanllapachu kumpliyta. Chaymi Tayta

Dyusqa mana pirdunarqanchu paykunataqa.

32 Chaqa paykunagam yuyarqanllapa: Liykunata

kumplishpam, noqa kikiylla atini washakayta,

nishpa. Piru manam munarqganllapachu Jisuspi
kriyiyta, paykunata pirdunanambaqqga. Chaymi
paykuna suq rumipi trumpisashpa bulakagshina
karqganllapa. 33 Chaymi Dyuspa Santu Librumbi

Jisuspaq kayshina nin:

Siyun llaqtapim suq allin rumitashina rurashaq.
Chay rumipim achka runakuna trump-
isashpa, bulakanqgallapa. Piru chay ru-
mipi kriyigkunagam mana nimatapis rin-
llapachu penqgakuq: “Yanqam Kkriyishqa
kani”, nishpaga. Chaqga paykunatagqam an-
cha rini yanapag, nishpa.*

10

1 Kuyashqay masitakuna, tukuy shunqoy-
wanmi ancha munani, isrraylinu masiykuna
washadu kananllapa. Chaymi Tayta Dyusman
ancha mafiakuni, paykunata washanambaq.

* 9:33 Isaias 8.14; 28.16

2 Chaqa allip kaqtam niykillapa: Paykunagam
ancha munanllapa Tayta Dyusta kasuyta. Piru
manam intyindinllapachu pay nishqandaqa.
3 Chaga manam intyindinllapachu: Tayta Dyusqa
imashinam uchanchigmanda pirdunawanchigq,
nishpaqa. Ashwanmi munanllapa paykuna
kikinlla allita rurayta washakanambaq. Chaymi
mana munanllapachu Dyus nishqganshina Churin
Jisukristupi kriyiytaga. 4 Piru Jisukristuqam
yumbay liykunata kumplishpa, wafiurgan,
uchanchigkunapaq pagarakunan. Chaymi
manana balinchu chay liykunata kumplinanchiq
washakananchiqqa. Ashwanmi Jisuspi
kriyiptinchiqllapa, payqga washawanchiq.

Tayta Dyusmi yumbayta munan washayta
> Piru wakin runakunagam munanllapa

liykunata kasuyta, paykuna kikinlla
washakananllapa. Chaymi paykunapaq
Muysisqa kayshina iskibrirqan: “Suq runa

washakanambaqqga, Tayta Dyuspa yumbay
liyningunata allita kasushpa kawsanqa”,
nishpa.*Nuta: Piru manam ni pipis atinchu
kumpliyta yumbay chay liykunataqa. % Chaymi
Tayta Dyusqa nin: “Churiypi kriyiptikillapagam,
rini washashuqllapa, nishpa. Chayri ama
yuyayllapachu: ¢Mayqan runatam kach'ashun
syiluman, Dyus Akrashqan Washadurta
kay pachaman apamunambaq? nishpaqa.
(Chaga chay Washadurgam shamushqgana.)
7 Ama ni yuyayllapachu: ¢Pitam kach'ashun
wafhugkunapa lugarninman, Dyus Akrashgan

* 10:5 Levitico 18.5



RRUMANUS 10:8 xlviii RRUMANUS 10:13

Washadurta wafiushqganmanda kawsachimushpa,
kay pachaman apamunan? nishpa. (Chaqa
Washadurninchigmi wafhiushganmanda
kawsamushqgana.)” 8 Chaymi Muysispa
librumbiga nimbis: “Manam trabajuschu Tayta
Dyuspa shumaq nutisyanda intyindinaykiqa.
Chaga dasmi atingi shunqoykipi kriyiyta,
shimikiwan sugkunatapis willanayki”, nishpa.*
Chay kikin nutisyatallam  noqaykunapis
yach'achikunillapa, chay uyawaqgkuna Jisuspi
kriyinanllapa. 9 Tukuy shunqoykiwan allita
kriyly: Tayta Dyusmi Jisusta wafiushqanmanda
kawsachimushqa, nishpa. Chayshina kriyishpa,
shimikiwan suqgkunata allip kaqta willay:
“Jisusmi noqapa kamachikugniyga”, nishpa.
Chayshina ruraptikiqgam, Tayta Dyusqa rin

washashug. 10 Chaga shungonchiqwan
allipta  kriyiptinchigqam, Tayta  Dyusqa
uchanchigkunamanda pirdunawanchigq.
Chaymandagqam shiminchiqgwan suqgkunata
niptinchiq: “Jisukristum kamachikuqniy?,

nishpaqa, Dyusqa washawanchiqllapa.

11 Chaymi Dyuspa Santu Librumbi nin:
“Tayta Dyusqam paypi kriyigkunata imatapis
ufrisishpaqa, tukuy imata rin kumplig”, nishpa.™
12 Chayshinam nin yumbay laya runakunapadg.
Chaga Tayta Dyusqam isrraylinukunapa, mana
isrraylinu  kagkunapa kamachikuqninchiq.
Paypaqgam yumbayninchiq igwallla
kanchiqgllapa. Chaymi payman mafiakuptinchiqqa,
ancha allita yanapawanchiq. 13 Chaqga Dyuspa

* 10:8 Deuteronomio 30.14  10:11 Isaias 28.16

Santu Librumbigam kayshinapis nin: “Mayqan
runa ichu warmi Sifiurninchigta rrugaptin
washanambaqgqam, payqa rin washaq”,
nishpa.* 1415 Piru manaraq ni pipis kach'aptin
yach'achikuqtaqa, ¢imashinam atinman riyta
yach'achikuq Jisuspaqqga? Chay kach'adukuna
manaraq ch'ayaptin yach'achikuqqa, ¢imashinam
sugkunaqa atinmanllapa yach'ayta Jisuspaqqa?
Chayshina manaraq yach'ashpa Jisuspaqqa,
¢imashinam atinmanllapa paypi Kkriyiytaqa?
Manaraq paypi kriyishpaqa, ¢imashinam
atinmanllapa rrugayta washanambaqqa?
Chaymi Dyuspa Santu Librumbi nin:
“Yach'achikugkuna ch'ayamuptingqam, ancha
shumaq rin kaq. Chaqga paykunaga Dyuspa
shumaq nutisyanda yach'achikuptinqam, achka
runakuna, warmikuna rinllapa kushikuqg”,
nishpa.*

16 Piru chay yach'achikuq runakuna Tayta
Dyus nishqanda yach'achikuptimbismi,
mana yumbaychu kriyishqallapa. Chaymi
Dyuspaq chay rimaq Isayiyasqa librumbi
nin: “Tayta Dyus, qambaq yach'achikuptiyqa,
¢pikunataq kriyiwashqallapa? (Wakingunallam)”,
nishpa. 17 Chayshinallam Jisukristupa shumagq
nutisyanda yach'achikuptinchiqqa, wakingu-
naqa uyanllapa. Chay uyagkunamandam,
wakinningunagqa Jisuspi kriyinllapa.

18 Mayd, tapushqaykillapa: ¢Manachu tukuy
maypi chay shumaq nutisyandaqa uyashqallapa?

* 10013 Joel 232 ¥ 10:14-15 Isafas52.7  10:16 Isaias 53.1

Ari. Tukuy maypim uyashqallapaqa. Chaymi
Dyuspa Santu Librumbi nin:

Chay yach'achikugkunam yumbay nasyungunapi
yach'achikushqa, kay pachapa tukuy
kuchungunakaman ch'ayashtin, nishpa.™

19 Maya, mushugqmanda qamkunata tapur-

ishqayki: ¢Isrraylinu masiykunaqa manachuraq

yach'ashqa Dyuspa shumaq nutisyanda? nishpa.

Ari, paykunagam yach'ashqallapa. Chaqga

Muysispismi Tayta Dyus nishqanda kayshina

iskibrirqgan:

Isrraylinukunatam pifiachishaq, mana isrraylinu
kagkunata washashpa. Chaga chay
mana intyindiq runakunata kuyaptiymi,
rikawashpallapa, chay isrraylinukuna
rinllapa paykunataga imbidyaq, nishpa.*

20 Chayshinallam Isayiyaspis mana nimata

manchashpachu, Tayta Dyus nishqanda kayshina

iskibrirgan:

Mana maskawaq runakunam tariwashqallapa;

mana tapukugkunatam dijashqa kani
rigsiwananllapa, nishpa.*

21Piru chay Isayiyasllam isrraylinukunapaq Dyus

nishqanda kayshinapis iskibrirgan:

Isrraylinukunata mana shaykuq qayaptiypismi,
paykunaga mana uyakugkuna kashpa,
mana munarganllapachu uyawayta,
nishpa.”

* 10:18 Salmo 19.4 * 10:19 Deuteronomio 32.21 * 10:20
Isafas 65.1  10:21 Isaias 65.2

11

Wakin  isrraylinukunam  Tayta  Dyuspi
kriyishqallapa

1 Maya, tapushqaykillapa: ¢Tayta Dyuschu
nasyunnin Isrrayilmanda akrakashqgana?
iMandm! Chaqga noqapi yuyayllapa. Nogapismi
isrraylinu  kashpa, chay wunay agwiluy
Abrajamba karu willkan Binjamimba atun
ayllunmanda Kkani. Piru Tayta Dyusgam
mana akrakashqachu nogamandaqa. 2 Tayta
Dyusqam ancha unaymandapacha yach'argan:
Isrraylinukunatam rini akraq, nasyunniy
kananllapa, nishpa. Chayshina akrawashpagam,
mana yumbay noqaykuna isrraylinukunataqa
wichukuwashqgachu. ¢Manachu yuyangillapa
Dyuspaq rimaq Eliyas Tayta Dyusta nishqan-
daga? Chaqa paygam llagta masingunata Tayta
Dyuspi kayshina kulpachargan: 3 “Tayta Dyusitu,
kay llaqta masiykunam qambaq rimagkunata

wanchishqallapa. Pata altarnikikunatam
bulashqallapa. Nogatallam  manaraq
tariwashqachu wanchiwananllapa. Piru

nogatapismi ancha munanllapa wanchiwayta”,
nishpa.® 4 Chayshina Eliyas kulpachaptinmi,
Tayta Dyusqa kayshina nirgan: “Manam
qamllachu noqapi kriyingiqa. Ashwanmi
noqaqa 7.000 isrraylinu runakunata kwidashqa
kani, noqatalla kasuwananllapa. Paykunagam
mana qonqorikushqgachu chay yanga amitu
laya Bal shutiqpa fiawpambi adurananllapaqa”,

nishpa.” 5 Chayshinallam kay tyimpupipis Tayta

* 11:3 1Reyes19.10 ~ 11:4 1Reyes19.18

Dyusqa ancha allin kashpa, wakin isrraylinu
masiykunatapis akrashqa, paypa wambranguna
kananllapa. 6 Chayshina Tayta Dyus ancha
allin kashqanraykullam paykunata washarqgan.
Manam washarganchu, paykuna ancha allita
rurashganraykuchu. Chaga paykuna ancha allin
kashpa washakaptingam, manana balinmanchu
Taytanchiq Dyus paykunata washanambagqqa.

7 Yumbay chaykunata yach'ashpaqa, ¢imatam
intyindinchiqllapa? Chaqa achka llaqta masiy
isrraylinukunam allita rurashpa, munashqa
paykuna kikin washakayta. Piru manam
atishqallapachu washakaytaqa. Piru Tayta
Dyusmi noganchigkunata akrawashqga kanchigq,
washawananchiq, Jisuspi kriyiptinchiq. Piru
chay mana munaq kriyigkunatagam Tayta
Dyusqa masta jwirtiyachishqa, mas rumi
shunqoyuq kanambagllapa. 8 Chaymi Dyuspa
Santu Librumbi chay mana munaq kriyigkuna-
paqga kayshina nin: “Tayta Dyusmi paykunata
dijarqan, pay nishganda ama intyindinanllapa.
Chayshina dijaptinmi, allin  fawiyugkuna
kashpapis, @ sarkukunashina kidarqganllapa.
Rinriyugkuna kashpapismi, surdukunashina
kidarqganllapa, Chaymi paykunaqa kanangaman
mana intyindinllapachu”, nishpa.* 9 Chay karu
agwilunchiq Dabidpismi librumbi Kkayshina
iskibrirgan:

Dyusman mafiakuni, chay mana kriyigkunata
patafiapishina piskanambagq, fyistangunapi
mikuykaptin, upyaykaptinllapa. Suq runa

* 11:8 Deuteronomio 29.4

atarrayawan piskaduta piskagshina Tayta
Dyusqa piskashpa kastiganqa.

10 Chaymi Dyuspi mana kriyishpaqga, ancha
rinllapa pandaq, Dyus nishganda ama
intyindinanllapa. Mana intyindishpagam,
sarkukunashina kanqallapa. Chaymi
tukuy tyimpu fakanqallapa suq runa ancha

llashaqta apaqshina, nishpa.*

Tayta Dyusqam mana isrraylinu kagkunatapis
achkatarin washaq

11 Mushugmandam tapuriykillapa:  ¢Chay
isrraylinukuna pandashpagachu, yumbayna
rinllapa chingaq? jMandm!  Piru paykuna
Jisuspi mana munaptinllapa kriyiytam, Dyusqa
kumbidashqa chay mana isrraylinu kagkunata,
paypi kriyishpa washadu kananllapa. Chaymi
chay isrraylinukunaqga rin imbidyaq chay mana
isrraylinu kagkunata. Chayshinaimbidyashpaqa,
paqta paykunapis animakanga, Jisuspi kriyishpa
washadu kananllapa. 12 Piru kay tyimpupim
achka isrraylinu llaqgta masiykunaga mana
Jisuspiqa kriyishqallapachu. Chaymi Dyusqa
chay mana isrraylinu kaqgkunata ancha
yanapashqa, paypi kriyinanllapa. Piru chay
isrraylinukunapis Jisuspi Kkriyiptinllapaqam,
Dyusqa yumbayninchiqta masta rin
yanapawaqninchiq.

13 Piru wakinnikiqam mana Isrrayilmandachu
kangillapa. Qamkunatam kayshina niykillapa:
Tayta Dyusqam kach'amuwashqa, qamkunapa
yach'achikugniki  kanaypag. Chaymi

* 11:10 Salmo 69.22-23

atishqaykaman munani allita gamkunata
yach'achishuyta. 14 Paqtar isrraylinu masiykuna,
gamkunata rikashushpa, qamkunashina
munangallapa Jisuspi Kkriyiyta, = washadu
kananllapa. 15 Chaqa Tayta Dyusqam chay mana
kriyiq isrraylinu kagkunamanda akrakashpa,
gamkuna furastiru kagkunata yanapashushqa,
paywan alliyashpa, wambranguna kanaykillapa.
Chayshina achka llaqta masiy isrraylinukunapis
Jisuspi kriyiptinllapagam, mas shumaq rin
kaq. Chaqa paykunagqam wafiushganmanda
kawsamushqganshina rinllapa kagq.

16 Kay ishkay kumparasyundam niykillapa: Suq
masamanda punta tanda Dyuspa kaptinmi, yum-
bay chay masapis Dyuspalla. Chayshinallam
suq plantapa ch'upan Dyuspa kaptingam, yum-
bay chay plantapis paypalla. [Nuta: Chay isr-
raylinukunapa unay agwilunguna Dyuspi puntata
kriyishpagam, chay masamanda punta rurashqan
tandashina, chay plantapa ch'upanshina karqan-
llapa. Chayshinallam Pablu, chay suq isrraylinu
kriyig masingunapis chay mas ikita rurashqan tan-
dakunashina ichu chay plantapa rikrangunashina
karqanllapa.]

17 Piru wakin isrraylinu masiykunaqam Tayta
Dyusmanda akrakarqganllapa. Paykunagqam
allin ulibu plantapa pitishqa rikrangunashina
karqganllapa. Qamkuna furastiru kagkunagam
muntipi yanqa  wiflashga ulibu  mana
puqogshina karqaykillapa. Piru Tayta
Dyusqam kuyashushpa, chay mana baliq
plantapa rikranda kuchushpa, chay allin ulibu
plantaman pyisashqashina rurashushqallapa.

Chaymi chay allin plantapa ch'upambishinana
tiyangillapa. (Chaqga chay unay isrraylinukunam
Tayta Dyuspi allita kriyishpa, pay nishqanda
iskibrishqanrayku, qamkunapis atishqallapa
kangi Dyuspi kriyiyta.) 18 Piru noqaykuna
isrraylinukunaqam chay allin ulibupa lijitimu
rikrangunashina kashqallapa kani. Qamkuna
furastiru kagkunaqam chay gustunlla wifiaq
ulibupa rikrangunashina kashqallapa kangi.
Chayri ama yuyayllapachu: Chay isrraylinu
kagkunamandaqgam masta balinillapa, nishpaqa.

Chaga qamkuna isrraylinukunaraykum Dyuspi
kriyishqallapa kangi. Manam qamkunaraykuchu
noqaykuna isrraylinukunaqa Dyuspi kriyishqal-
lapa kani. [Nuta: Chay unay isrraylinukunagam
Dyuspa Santu Librunda iskibrishqallapa karqan.
Chaymandaqam chay furastiru kaqkunapis chay
Santu Libruta uyashpa, Dyuspi kriyishpa, washadu
karqanllapa.]

19 Kinsapch'i gamkuna niwangiman: Ariri.
Qamkuna isrraylinukunamandam Dyuspaq
yach'akushqgallapa kani. Piru kananqam Tayta
Dyusqa chay mana Kkriyiq isrraylinukunata
wichukushqgana suq ulibu plantapa mana baliq
rikrandashina, noqaykunata chay plantanman
tandawanambaq, nishpa. 20 Piru manam
yanqachu wichukurqanga. Ashwanmi paykuna
paypi mana kriyishqanrayku, wichukushqa.
Chaymandagam gamkunataga washashushqa,
paypi kriyiptikillapa. Chayri ama yuyayllapachu:
Paykunamandagam masta balinillapa,
nishpaga. Ashwan umildi kashpa, Tayta Dyusta
manchashpa, allita kwidakayllapa, Dyusmanda

ama akrakanaykillapa paykunashina. 21 Chaqa
chay mana Kkriylq isrraylinu kagkunatam
wichukurqgan, chay allin ulibupa rikrangunata
kuchushpa wichukushqganshina. Chayshinallam
gamkunatapis rin wichukushuqllapa, paypi
mana kriyiptikillapaqa.

22 Mayda, jallita yuyayllapa! Tayta
Dyusqam ancha allin yumbaywan. Piru
uchata ruragkunatagam kastigan. Chaymi

paymanda akrakagkunataqa kastigashqga. Piru
gamkunatagam ancha yanapashushqga. Chayri
Tayta Dyuspi mana shaykuq kriyiyllapa: Paymi
ancha allin, nishpa. Piru chayshina qamkunapis
mana kriyiptikigam, rin wichukushugqllapa.
23 Piru chay mana kriyiq isrraylinu masiykuna
Tayta Dyuspi kriyiptinllapagam, Dyusqa
paykunatapis rin yanapaq. Chaga paygam
mushugmanda das atin pyisariyta paykunata
chay allin plantamanshina, wambranguna
kanambagllapa. 24 Qamkuna mana baliq ulibu
plantashina kaptikipismi, Jisuspi kriyiptikillapa,
Tayta Dyus washashushqa. Piru dasmi atin
washayta chay isrraylinu masiykunata, paypi
kriyiptinllapa. Chaqa paykunagam ulibupa
lijitimu rikrangunashina.

Tayta Dyusmi isrraylinukunata kuyashpa, rin
washaq

25 Kriyig  masitakuna, Tayta  Dyus
yuyashgandallam munani yach'anaykillapa,
amana yuyanaykillapa: Nogam yumbaymanda
mas yach'ayniyuq Kkani, nishpaqa. Dyus
shunqombilla yuyashqangqam kayshina:

Chay isrraylinukunaqam mana tukuy
tyimpupaqchu angu shunqoyugkuna rinllapa
kaq. Ashwan Dyus munashqanshinam achka
furastirukuna Jisuspi puntata rinllapa kriyiq.

Chaymandaqam ancha achka isrraylinukunapis

paypi rinllapa kriyiq. 26 Chaga Tayta Dyusqam

yumbay isrraylinukunata rin washaq, paypi
kriyiptinllapa. @ Chaymi Tayta Dyusqga Santu

Librumbi nin:

Siyun llagtamandam suq Washadur rin shamuq,
Jakubupa karu willkangunata uchanguna-
manda washanambag.

27 Chaymi paykunawan suq tratuta rini ruraq
tukuy uchangunamanda pirdunanaypag,
nishpa.™

28 Piru  kanangam  chay isrraylinu
masiykunaqa Dyuspa shumaq nutisyandaqa
mana munanllapachu kriyiyta. Chaymi

Dyusta kuntraykanllapa. Chayraykum Tayta

Dyusqa qamkuna furastiru kagkunata masta

yanapashuykangi. Piru Tayta Dyusqam

isrraylinu kagkunataga kuyawanllaparaq, chay
karu agwiluykunata akrashqanrayku. 29 Chaqa
chay karu agwiluykunata akrashpam, suq tratuta
rurarqan, karu willkangunata yanapanambadg.

Chaymi mana figashpachu, yumbayta rin

kumpliq. 30 Piru chay isrraylinukuna Tayta

Dyusta mana kasuptinllapagam, payqga

gamkuna  furastirukunata llakipashushpa,

yanapashungillapa. Piru unay tyimpupigam
gamkunapis mana Kkasurgaykichu Dyustaqa.

* 11:27 Isaias 59.20-21

31 Chayshinallam kanan chay isrraylinukunapis
Dyustaga mana kasushqallapachu. Piru Tayta
Dyusqam llakipashpa paykunatapis rin yanapag,
gamkunata yanapashushqganshina. 32 Piru
yumbay runakuna warmikunam Tayta Dyustaqa
mana kasurqganchiqgchu. Chaymi karsilpishina
karganchiqllapa. Chagqa Tayta Dyusgam
suq tyimpupaq chayshina dijawarqganchiq,
suq tyimpumanda llakipawaqninchiq
washawananchiqgllapa.

33 {Tayta Dyusqam ancha yach'ayniyuq kashpa,
tukuy imata intyindin! Chaymi mana pipis
atinchiqgllapachu intyindiyta yuyashqgangunata,
ni rurashqangunata: ¢imapagmi chaykunata
rurashga? nishpaqa. 34 Chaymi Dyuspa Santu
Librumbi nin: “;Pitaq atinman yach'ayta Tayta
Dyus yuyashqandaqga? ¢Ichu pitaq atinman payta
yach'achiytaga?” (Manam pipis atinmanchu.)”
35 “Pitaq Dyustaga imata atishqa qoyta,
chaymanda kutichirinambaqqa?” (Manam
pipis atishqachu.)* 36 Chaqa Tayta Dyusgam
tukuy imata rurashpa, kawsachiykan. Chaymi
tukuy ima kaqqa Dyuspaqlla. Chayri jpaytalla
alabashunllapa tukuy tyimpupaq! jChayshina
kanqga!

12

Tayta Dyusman intrigakashun, payta kasushpa
kawsananchiqllapa

1 Kuyashqay masitakuna, Taytanchiq Dyus

chayshina kuyawaqninchiq washawaptinchiqmi,

* 11:34 ITsaias40.13 * 11:35 Job41.11

ancha rrugaykillapa, tukuy shunqgoykiwan,
tukuy kwirpuykiwan payman intrigakashpa,
paytalla  kasunaykillapa. Chayshina
intrigakashpaqam, Dyuspaqqa gqam kikiki
suq shumaq kawsaq ufrinda kangi, paytalla
adurashpa, kawsanaykillapa. 2 Chayri amana
kawsayllapachu kay mundupa mana baliq

kustumbringunata rurashpaqa. Ashwanri
Taytanchiq Dyusman intrigakayllapa, mushuq
yuyayniyuqkuna kanaykillapa. Chayshina

intrigakashpaqam, Tayta Dyus munashqganda
allita ringillapa yach'aq. Chaga payqam munan,
payta kushichishpa, allitalla rurashpa, ancha
shumaqta kawsananchiqllapa.

3 Tayta Dyusmi, ancha allin kashpa,
nogata numbrawashqa, gamkunata
paypaq yach'achishunay. Chaymi yumbay
gamkunata niykillapa: Ama yuyayllapachu
palanganushinaqa. Ashwanri allita yuyayllapa:
¢Taytanchiq Dyuschu yanapawaykan, allita paypi
kriyinaypaq ichu mana? nishpa. 4 Chaqa
noqganchigkunapa  kwirpunchigpigam kan
tukuy ima atinanchiq yuyayta, rikayta, puriyta.
Chay kusaskunagam kwirpunchiqtaga yanapan
suq layawan, suq layawan. 35 Chayshinallam
Jisukristupi allita kriyishpaqa, achka kashpapis,
suq kwirpushinallana kanchiqllapa. Chaymi
sugwan sugwan yanapanakushpa, shumagqta
kawsanchiqllapa.

6 Tayta Dyusqam pay munashganshina
yumbayninchiqta yanapawanchiq, kadunu
suq layapi suq layapi qawch'u kashpa,
atinanchiq yanapanakuyta. Chayri Tayta Dyus

wakinninchiqta suq kach'akuta niwaptinchiqqa,
paypi ancha yuyakushpa, chay niwashqanchiqta
yach'achikushun. 7 Ichu Tayta Dyus
wakinninchiqta yanapawaptinchiq, sugkunata
yanapananchiqqga, ancha allin shunqonchigwan
allita yanapashun. Ichu yanapawaptinchiq
allin duktrinanda yach'achikunanchiqqa, allita
yach'achikushun. 8 Ichu yanapawaptinchiq,
sugkunata animachinanchiqqa, allita
animachishun. Ichu yanapawaptinchiq
ima  kaqninchiqgwan  yanapakunanchiqqa,
kushikushpa qoshun, ama ni ashlitata
mich'ashpachu. Mayqganninchiq karguyuq
kashpaqga, ancha allita yuyashpa, shumaqta
kamachikushun. Mayqganninchiq nisitagkunata
yanapashpa, kushikushpa yanapashun.

Dyuspa wambranguna kayshina kawsanqa

9  Allipta kuyanakushunllapa, ama
shiminchiqwanllachu. Uchakunata ancha
ch'iqnishpa, allitalla rurashpa, kawsashunllapa.
10 Jisuspi kriyig masinchigkunawan allin
masapurashina ancha kuyanakushun. Amar
palanganukuna kashunchu. Ashwanri sugwan
suqwan rrispitanakushpa, ancha qgawchu
kashun, sugkunata alabananchiq.

11 Amar qgellakunaqa kashunllapachu. Ashwan
tukuy shunqo Sifiurninchiq Jisusta kuyashpa, an-
cha allita paypaq trabajashunllapa.

12 Paypi allita yuyakushpa, kushikushunllapa.
Padisishpapis, chay fakaykunata mana shaykuq
agwantashunllapa. Tayta Dyusman tukuy tyimpu
mafiakushunllapa.

13 Jisuspi kriyig masinchigkunapa iman fal-
taptin, yanapashunllapa. Noganchigkunaman
shamuptinllapa, shumagqta ch'ayachishunllapa.

14 Mayqgan runakuna padisichiwaptinchiq,
Tayta Dyusman mafakushunllapa, paykunata

yanapanambag. Piru amar mafhakushunchu,
paykunata kastiganambaqqa.
15 Sugkuna kushikuptinga, pullan

kushikushunllapa. Sugkuna waqaptinga, pullan
wagashunllapa.

16 Chayshinar suqwan sugwan suq yuyaylla
kashpa, shumaqta kawsashunllapa. Amar palan-
ganuchu kashunllapa: Ancha yach'ayniyuq kani,
nishpaga. Ashwan mana nimayuq kagkunawan
kashunllapa.

17 Maygan ima maluta rurawaptinchiqqa,
ama kutichishunchu, maluta rurashpaqa.
Ashwan yumbaypa fawpambi allitalla rurashpa,
kawsashunllapa. 18 Chayri atishganchigkaman
imashinapis yumbaywan shumaqta kawsashun-
llapa. 19 Kuyashqay kriyiq masitakuna, mayqan
runa ima maluta rurawaptinchigqa, ama paytaqa
bingashunllapachu. = Ashwanri dijashunllapa,
Tayta Dyuslla kastiganambaq. Chaymi Dyuspa
Santu Librumbi nin: “Noqallam rini kastigaq
chay maluta rurashugkunataga. Chaqa noqallam
yumbayta rini pagaraqqa”, nishpa.” 20 Dyuspa
chay librumbillam nimbis: “Ch'ignishugkuna
mallagnaptinqga, qarayllapa.  Yakunaptimbis,
goyllapa yakituta. Chayshina paykunata
yanapaptikiqgam, penqgakushpa, ancha rinllapa

* 12:19 Deuteronomio 32.35

chupikayaq” nishpa.” 21 Chayshinar ama
dijakayllapachu, uchakuna binsishunambaqqa;
ashwan allitalla rurayllapa, tukuy laya uchata
binsinaykillapa.

13

Awturidarkunata allita kasushunllapa

1 Yumbay awturidarkunata allita kasushun-
llapa. Chaqa Tayta Dyusmi yumbay chay
awturidarkunata  dijashqa, kay pachapi
kamachikunanllapa. Mana dijashga kaptingam,
mana ni suq awturidar kanmanchu. 2 Chaymi
chay awturidarkunata kuntragkunaqa
Tayta Dyus rurashganda kuntraykanllapa.
Chayraykum chay kuntragkunaqga kastigadu
rinllapa kaq. 3 Chaqa Tayta Dyusmi yumbay
awturidarta dijashqa, mana alli ruragkunata
kastigashpa, manchachinanllapa, ama maluta

rurananllapa. Manam rurashqachu, alli
ruragkunata kastigananllapaqa. Chayri
gamkunaqa allitalla rurayllapa, chay

awturidarkunata ama  manchanaykillapa.
Chayshina qamkuna shumaqta kawsaptikigam,
chay awturidarkunaga rin alabashugllapa.
4 Chaqa paykunagam qamkuna alli ruragkunata
kwidashushpa, Tayta Dyus munashganda
ruraykanllapa. Chaymi ancha pudirniyuq
kashpa, paykunaqa chay mana alli ruragkunata
atinllapa kastigayta. Chayri mayqanniki
mana allita rurashpaqga, ancha manchay chay
kastigakugkunata. > Piru amar kastiguta

* 12:20 Proverbios 25.21-22

manchashpallachu kasushunllapa chay
awturidarkunataqa. Ashwan kasushunqa,
yuyashpa: Allitam munani rurayta, nishpa.
6 Chayshina  allita  kwidawaptinchiqqar,
impwistukunata pagarashun, paykunata
mantyininanchiqllapa. Chaqa paykunagam yum-
bayta kwidawaqninchiq, Dyus munashqganda
ruraykanllapa.

7 Chayri yumbay dibirakushqanchiqta
pagarakushun. Kuntribusyunda manaraq
pagarakushpapis, pagarakushun. Suq laya
impwistukunata manaraq pagarakushpa,
chaykunatapis pagarakushun. Yumbay allin
awturidarta rrispitashpa, alabashunllapa.

8 Amar ni pitapis dibirashunchu. Piru listu
kashunllapa, = yumbayta kuyananchiqllapa.
Chagqa runa masinchiqgkunata kuyashpaqam,
Tayta Dyuspa yumbay liyningunata
kasuykanchiqllapa. 9 Chagqa Muysispa
liyningunam kayshina niwanchiq: “Warmiyuq
ichu runayuq kagkunaga sugkunawanga ama
pufiuyllapachu; ama pitapis wanchiyllapachu;
ama suwakuyllapachu; ama tistimufiiruqa
kayllapachu; sugkunapa imandapis ama
munakuyllapachu”, nishpa.* Chaymandagam
Tayta Dyusqa nirimbis: “Qamkuna kwirpuyKkita
kuyashqaykishina, runa masikitapis kuyay”,
nishpa.* Chay ultimu kamachikushqanda
kasushpagqam, yumbay chay punta ka-
machikushqangunatapis, kasuykanchiqllapa.
10 Chaqa allipta kuyanakushpagam, runa

* 13:9 Fx0do20.13-17  13:9 Levitico19.18

masinchigkunataga manana nima maluta
rinchiqllapachu ruragq. Chaymi sugwan
sugwan kuyanakushpaqa, Tayta Dyus yumbay
kamachikushqganda allita kasuykanchiqllapa.

11 Chayshina Dyusta kasushpaqa, allita
yach'ayllapa: Jisukristu shamunan diyagam
sirkamuykanna, nishpa. Chaqa paypi chayraq
kriyiptinchigqgam, mas achka tyimpuraq
kidargan shamunambaqga. Piru kanangam
mas ashla tyimpullana kidan fiakashganchigmanda
washawananchiqqa. Chayri rikch'akashpa,
Dyusta allita kasushunllapa. (Piru payta
mana allita kasushpaqam pufiuykanchigshina.)
12 Chaga uchayugkunapa tyimpungam rin
ushyakaq Jisukristu shamuptin. Piru paypi
kriyigkunapaqgqam suq tuta das achikyaqgshina
rin kaq. Chayri amana rurashunchu chay

uchata ruragshinaqa. Ashwanri Dyus
munashqganda rurashpa kawsashunllapa.
Chayshina  kawsashpaqam, armayugshina

kanchiqllapa dyabluta, uchata binsinanchiq.
13 Chayri allitalla rurashpa kawsashunllapa,

punchawpishina purinanchiq. Amar chay
kunyaykaq fyistakunaman rishunllapachu.
Amar ni mach'ashunllapachu. Amar ni
warmikunata maskashunchu, paykunawan
pufiunanchiqqa. Warmikunapisri ama
sugkunawanga pufiungachu. Amar ni

anyanakushunchu ni imbidyanakushunchu.
14 Ashwanri Sifiurninchiq Jisukristupi ancha
allita  kriyishunllapa, ama rurananchiq
kwirpunchiq munashqandalla. Manchu
suldadukunaga armanwan kuntrangunamanda

washakan. Chay suldadupa armanshinam
Jisusqa atin washawayninchiqta. Chayri paypi
yuyakushpa, amana yuyashunchu kwirpunchiq
munashqgandallaqa.

14

Kriyiq masinchiqta ama kuntradisishunchu

1 Wakin kriyiq masinchiqgkunagam
Jisukristu nishgandaga manaraq allitaqa
intyindinllapachu. Piru paykunataga ama
kuntradisishunchu. Ashwanri shumaqta
ch'ayachishun, noqanchigkunawan  pulla
kanambaq. 2 Chaga wakingunaqam Kkriyin:
Tukuy laya mikunatam atinchiqgllapa
mikuyta, nishpa. Piru chay manaraq allita
intyindigkunaqam kriyinllapa: Ch'akramanda
kaqtallam atinchiqllapa mikuyta, nishpa.
Manam munanllapachu aychata mikuytaqa.
3 Chayri qamkuna tukuy laya mikunata
mikugkunaqa ama disprisyayllapachu chay
mana yumbayta mikugkunataga. Chayshinalla
gamkuna mana yumbayta mikugkunapis
ama jusgayllapachu chay tukuy laya
mikunata mikugkunataga. Chaqa Taytanchiq
Dyusqam paykunataqa shumaqta ch'askishqa,
wambranguna kanambaq. ¢ Chayshina Tayta
Dyus shumagqta ch'askiptinga, ¢pitaqg gqamga kangi
jusganayki Dyusta sirbiqtaqa? Chaga Dyusllam
dirichuyuq, jusganambaq payta sirbigkunataqa.
Taytanchiq Dyus ancha pudirniyuq kashpam,
chay sirbiqningunata atin yanapayta, allita
kawsananllapa, ama kastigadu kananllapa.

> Chayshinallam wakin kriyiq masinchiqkuna

kriyinllapa: Yumbay  diyakunamandam
suq diyalla masta balin, Dyuspaq gwar-
dananchiqgllapa, nishpa. Piru sugkunagam

kriyinllapa: Yumbay diyakunam igwallla
balin, Dyuspaq gwardananchiqqga, nishpa.
Piru chay diyakunapagqqa ancha allita
yuyanqgallapa, kriyishqanda kumplinanllapa.
6 Chaqga chayshina allita yuyashpa, suq
diyatalla  gwardashpaqgam, Sifiurninchigpaq
gwardaykanllapa. Chayshinallam suq diyatalla
mana gwardagkunapis yuyanllapa: Tukuy diyam
balin Sifiurninchigpaq gwardananchiqqa, nishpa.
Chayshinallam chay tukuy imata mikugkunaqa
Tayta Dyusta pagikushpa, mikunllapa. Chay
tukuy imata mana mikugqkunapismi Tayta Dyusta
pagikushpa, chay wakin mikunatalla mikunllapa.
Chaymi chay ishkay laya kriyigkunaga Dyusta
allita alabaykanllapa.

7 Chaymi kawsashpa ichu wafiushpaga, mana
noqanchigpaqllachu  kawsanchiqgllapa ichu
wafunchigllapa. 8 Ashwanmi kawsashpaqa,
Sifiurninchiq Jisuspaqlla kawsanchiqllapa.
Watushpapismi, paypaqlla wafiunchigllapa. Chaymi
kawsashpa ichu waiiushpapis, Jisuspaqglla tukuy
imata ruranchiqgllapa. 9 Chaqa Jisukristugqam
waliushpa ~ kawsamurqan, kawsagkunapa,
wafhugkunapa kamachikugnin kanambag.

10 Chayshina Jisukristu juyisninchiq kaptinqa,
¢imapaqtaq jusgangillapa kriyiq masinchigku-
nataqga? Ichu ¢imaraykum disprisyangillapa
kriyigq masinchigkunataqa? Chaqga suq
diyam yumbayninchiq Jisukristupa hawpanman

rinchiqgllapa ch'ayaq, pay jusgawananchiqllapa.

11 Chaymi Dyuspa Santu Librumbi nin:

Alliptam niykillapa, yumbay runakunam
Nawpaypi qonqorikushpa, rinllapa niq:
“Qamllam Dyusniyllapa kangi”, nishpa.™

12 Chaymi allita yach'anchiqllapa: Suq diyam

yumbayninchiq Tayta Dyusta kwintata rinchiq

qoq, kay mundupi tukuy ima rurashqganchiqpag.

Ama nimatapis disanimachishunchu Jisuspi
kriyigkunata

13 Yach'ashpa: Tayta Dyusllam juyisninchiq,
nishpa, ama jusganakushunchu. Ashwan allita
yuyashpa, ama nimatapis dafiachishunchu kriyiq
masinchigkunata, uchata rurananllapaqa.
14 Noqaqam Sifiurninchiq Jisuspi yuyakushpa,
allita yach'ani: Tukuy laya mikunam alli
mikunanchigpaq. Manam nimapis mapachu,
nishpa. Piru wakin Kkriyiq masinchigkunagqam
yuyanllapa: Chay wakin laya mikunata
mikushpagqam, uchayugqna kani, nishpa.
Chayshina yuyaptinllapagam, mana balinchu,
chay laya mikunata mikunanllapaqa.
15 Chaymi noqanchigkuna chay mana
mikugkunapa fawpambi tukuy laya mikunata
mikuptinchiqqga, Kkinsapch'i yuyanmanllapa:
Chay kriyiq masiykunam uchata ruraptinllapa,
noqgapis paykunashina rurashaq, nishpa.
Chayshina  yuyashpakish, tukuy  imata
mikuptinchiq, paykunapis mikushpa, uchayuq
kidanmanllapa. Chaymi chayshina paykunata
dafiachishpaqa, Jisuspa  wambrangunataqa

* 14:11 Isaias 45.23

manana kuyaykanchigqchu. Piru Jisukristugam
wafiushga, paykunatapis washanambaq. Chayri
paykunata ama chingachishunchu, tukuy laya
mikunata mikushpaqa. 16 Chayri alli kaptin
imata mikunayki ichu ruranaykiqa, piru
sugkunapaq mana baliptinga, ama ruraychu
paykunapa fhawpambiga, ama rimashunanllapa:
“Uchatam ruraykan”, nishpaqa. 17" Chaqa
Tayta Dyusqam mana kamachiwanchiqchu:
“Chaykunata mikuyllapa, chayta upyayllapa,
ichu ama chayta mikuyllapachu ni chayta
upyayllapachu”,  nishpaqa. Ashwanmi
Tayta Dyusqa kayshina kamachiwanchiq:
Noga nishushqayta rurashpa kawsayllapa.
Santu Ispirituy yanapashuptin, kushikushpa,
yumbaywan shumaqta kawsayllapa, nishpa.
18 Chayshina shumaqta kawsashpaqam,
Jisukristuta kasuykanchiq. Taytanchiq
Dyustapismi kushichiykanchiq. Chayshina
kawsaptinchigmi, runa masinchiqgkunaqa ancha
rinllapa alabawaqninchiq.

19 Chayri imashinapis ancha shumaqta
sugwan suqwan kawsashunllapa, tukuy
imapi animachinakushpa, Jisuspi mas allita
kriyinanchiqllapa. 20 Chaqga Tayta Dyusqam
chay kriyiq masinchigkunata yanapaykan, paypi
masta yuyakunanllapa. Chayri ama nimatapis
dafiachishunchu paykunataqa, fawpambi ima
mikunata mikushpaqa. Chaqa allibmi tukuy
laya mikuna limpyu. Piru manam balinchu
chay mikunakunata mikushqanchiqrayku, wakin
kriyig masinchigkunata uchata rurachinanchigq.
21 Chayri yach'ashpa: Chay kriyiq masiytam

dafiachiykani, nishpaga, mas alli kanman ama
aychata mikunanchiq, ama ni binuta upyanchigq,
ama ni suq laya kusaskunata rurananchiq,
ama pitapis dafachinanchiq,, =~ Dyusmanda
akrakanambagq.

22 Chayri chay mikunakunapaq imata
yuyaptinchiqqa, Tayta Dyuslla yach'anqa.
Chayshina yach'ashpaqa, pay niwaptinchiq:
Allitam  ruraykangi, nishpaqa, ancha
kushikushunllapa. 23 Piru suq kriyiq masinchiq
manaraq allita yach'ashpa: Dyusmi munan
kay mikunata mikunaypaq, nishpaqa, ama
mikungachu. Chaqa manaraq allita yach'ashpa
mikushpaqgam, uchata ruraykan. Chayshina
imapi kriyishpa, chay kriyishqanchiqta mana
kasushpaqam, uchata ruraykanchiqllapa.

15

Sugkuna munashqandapis rurashun, ama no-
qanchigkuna munashqanchiqtallachu

1 Jisuspi allita kriyishpaqa, noqganchiq mu-
nashganchiqtallaga amana rurashunllapachu.
Ashwanri chay mana allita intyindigkunata
agwantashpa, mana shaykuq llakipashpa,
shumaqta yanapashunllapa, Jisuspi mas
allita yuyakunanllapa. 2 Chayri kriyiq
masinchigkunata kushichishpa, yanapashun,
mas allita Jisuspi kriyinanllapa. 3 Chaqga
Jisukristupismi pay munashqandallaga
mana rurarganchu. Ashwanmi Tayta Dyus
munashqgandalla rurarganga. Chaymi
achka runakuna Jisusta musyarqanllapa.

Chayraykum Dyuspa Santu Librumbi Jisusqa
Taytanda nin: “Qamta musyashugkunagam
nogatapis musyawanllapa”, nishpa.” 4 Chaymi
Tayta Dyusqa Santu  Librumbi tukuy
imata iskibrichirqgan, noganchigkunata
yach'achiwananchiq, chayshina mana shaykuq
paypi yuyakushpa, kushikushpa kawsananchiql-
lapa. 5 Kanan Dyusmanmi mafiakuni, qamkunata
kunswilashushpa, ancha yanapashunanllapa,
mana shaykuq paypi yuyakunaykillapa.
Mafiakunipismi suq yuyayniyuqlla kashpa,
sugwan sugwan shumaqta kawsanaykillapa,
Jisukristu kawsashqanshina, ¢ qamkunapis pulla
alabanaykillapa Sifiurninchiq Jisukristupa Tayta
Dyusta.

Dyuspa shumaq  nutisyangam  yumbay
nasyumbi tiyaqgkunapaq

7 Jisukristum  noqanchigkunata ancha
shumaqta ch'askiwashqa kanchiq. Chayri no-
ganchigkunapis yumbay kriyiqg masinchigkunata
ancha shumaqta ch'askishunllapa, yumbay
rikawaqninchiq Tayta Dyusta alabananllapa.
8 Chaqa alliptam niykillapa: Jisukristugam
shamushqa, nogaykuna  isrraylinukunata
yanapawanambaq, Tayta Dyus agwiluykunata
ufrisishqanda kumplinambaq, kayshina allita
yach'anaypaqllapa: Tayta Dyusqam tukuy ima
ufrisikushqanda kumplin, nishpa. 9 Jisusqgam
kay mundumanga shamurqan, gamkuna
mana isrraylinu kaqgkunapis Tayta Dyusta
alabanaykillapa, qamkunatapis llakipashushpa,

* 15:3 Salmo 69.9

washashushqganllaparayku. Chaymi Dyuspa

Santu Librumbi chay unay Dabidqga nin:

Nogam suq nasyungunamanda kagkunawan
adurashqayki. Kantashpam, alabashqayki,
nishpa.”

10Dyuspa Santu Librumbigam nimbis:

Qamkuna mana isrraylinu kaqkunapisri
isrraylinukunawan pulla kushikuyllapa,

nishpa.™
11 Dyuspa Santu Librumbigam nirimbis:
“Qamkuna yumbay nasyungunamanda

kagkunapisri Tayta Dyusta alabayllapa.
Qamkuna yumbay kastakunamanda
kagkunapisri  paytalla  alabayllapa”,
nishpa.”

12 Dyuspaq chay rimaq Isayiyaspismi kayshina

iskibrirgan:

Chay unay isrraylinu Isayipa karu willkangu-
namandam rin nasiq suq kamachikuq
runa. Paymi yumbay chay mana isrraylinu
kagkunatapis shumaqta rin kamachiq.
Chaymi paykunaqa paypi ancha rinllapa
yuyakug, nishpa.”

13 Tayta Dyusmi ancha yanapawanchiq,
paypi mana shaykuq yuyakunanchiqgllapa.
Chaymi payman mafiakuni, paypi kriyiptikillapa,
pudirniyuq Santu Ispiritunwan yanapashunan-
llapa, kushikushpa, ama nimata manchashpa,
paypimas allita yuyakunaykillapa.

* 15:9 2 Samuel 22.50; Salmo 18.49 * 15:10 Deuteronomio
3243 T 15:11 Salmo117.1 © 15:12 Isaias11.10

14 Kriyiq masitakuna, qamkunagam Dyus
nishganda allita intyindingillapa. Chaymi ancha
allinguna kashpa, atingillapa gamkunapura
allita kunanakuyta. 15 Piru kay kartatam
kach'amuni, Dyuspaq  yach'akushqaykita
ama qonganaykillapa. Chaymi mana nimata
pakashpachu, tukuy ima yuyashqgayta niykillapa.
Chaqa Tayta Dyusqam ancha allin kashpa,
numbrawashqa, 16 qamkuna mana isrraylinu
kagkunata Jisukristupaq yach'achishunaypagq,
paypi kriyinaykillapa. Chaymi Dyuspa Santu
Ispiritunqa qamkunata rin akrashuqllapa, Dyus
munashqganshina kawsanaykillapa. Chayshina
akrashuptinllapam, noqaqa kurashina kashpa,
gamkunata rini intrigakushuq Tayta Dyusman,
suq allin ufrindatashina ch'askishunanllapa,
wambranguna kanaykillapa.

17 Jisukristupi yuyakuptiymi, payqga
ancha yanapawan, Tayta Dyuspaq allita
yach'achikunaypaq. Chaymi noqgaqga ancha

kushikuni. 18 Piru manam munanichu
nishuyllapata noqa rurashqaypaqga. Ashwanmi

munani kayshina nishuyllapata: Jisukristum
ancha yanapawashqa, mana isrraylinu
kagkunata allita yach'achishpa, milagrukunata
ruranaypagd, paykuna Dyusta kasushpa
kawsananllapa. 19 Chaga Dyuspa Santu
Ispiritunmi  yanapawashqa, milagrukunata
ruraptiy, chay rikawagkuna intyindinambaq:
Tayta Dyusmi Pabluta kach'amushqga, nishpa.
Chaymi Jirusalin llagtamandapacha chay ancha
karu Iliriku lugarkaman allita yach'achikushqa
kani  Jisukristupa shumaq  nutisyanda,

paypi  kriyishpa, washadu  kananllapa.

20 Ancham munashqgqa kani yach'achikuyta

chay karu lugarkunapi, manaraq ni pipis

Jisukristupaq yach'achikuptin. Chayshina

puntata yach'achikushpagam, suq wasipa

simyintundashina rurashqga kani. 21 Chaqa
chayshina yach'achikushpaqa, Dyuspa Santu

Librun kayshina nishqanda rurashqa kani:

Chay runa, warmi mana ni suq kutinda paypaq
uyagkunaqam uyangallapa. Chay man-
araq uyagkunaqam uyashpa, paypaqqa al-
lita rinllapa intyindic, nishpa.™

Pablum yuyarqan Rruma llagtaman riyta

22 Ancham munashqa kani watukushuyl-
lapata. Piru achka llagtakunaman rishpa
yach'achikuqmi, kanangaman manaraq
atishqachu kani shamuyta gamkunamanga.
23 Piru kananqam kay llaqtakunapiqa
ushyashqana kani yach'achikuyta. Chaymi achka
watakunana ancha munashpa rikashuyllapata,
24 pasyun Ispafiaman rigshina, @ munani
gamkunaman shamuyta watukushuq. Chayshina
watukushushpaqam, ancha  kushikushag.
Yuyakunipismi: Ringillapam yanapawag,
Ispafiaman rinaypad, nishpa.

25 Piru manaraq gamkunaman shamush-
paqam, Jirusalinmanraq rini riq, isrraylinu
kriyig masinchigkunapaq suq ufrindata
apashpa. 26 Chaga kay prubinsya Masidufiapi,
kay  prubinsya Akayapi tiyaq  Kkriyiq
masinchigkunam yuyashqallapa suq ufrindata

* 15:21 Isafas 52.15

tandayta chay Jirusalin llagtapi pubri Kkriyiq
masinchiqkunapaq. 27 Chayshina paykuna
kikin yuyashpaqam, ancha allita rurashqallapa.
Chaqa chay isrraylinu kriyiq masinchigkunagqam
gamkuna mana isrraylinu kagkunata Dyuspaq
yach'achishushqgallapa.  Chaymi ancha balin,
chay pubri kriyiq masinchiq isrraylinukunata
yanapanaykillapa. 28 Chaymi chay ufrindataqa
noqga kikiy apashaq chay pubrikunamanga.
Chaymandaraqmi rini riq chay Ispafiamanga.
Chayman rigshinam watukushugshina pasashaq.
29 Chaymi allita yach'ani: Qamkunaman
shamuptiy yach'achishuqmi, Jisukristuga ancha
rin yanapashugllapa, nishpa.

30 Kuyashqgay masitakuna, Dyuspa Santu
Ispiritunmi animachiwanchiq, ancha kuyanaku-
nanchiq. Chaymi Sifiurninchiq Jisukristupa
shutimbi  rrugaykillapa, @ Dyusman ancha
mafiakunaykillapa, noqata yanapawanambadg.
31 Mafiakuyllapapisri, prubinsya Judiyapi Jisusta
kuntragkunamanda kwidawanambaq, Kkay
ufrindata Jirusalinman apaptiy, chay Kkriyiq
masinchigkuna kushikushpa, shumaqta
ch'askiwananllapa. 32 Mafiakuyllapapisri,
Dyus munaptin, gamkunaman ch'ayanaypag,
parlashpa, animachinakushpa, kushikunanchiql-
lapa. 33 Nogqagam Tayta Dyusman mafiakuni,
gamkunawan kanambag. Chaga paygam
shumaqta kawsachiwanchiq, ama nimatapis
manchananchiqllapa. Chayshina kanqa.

16



RRUMANUS 16:1 Ixxv RRUMANUS 16:7

Pablum kay kartata iskibrishpa, wakin kriyiq
masingunata napaykurqan

1 Munanim nishuyllapata kriyiq paninchiq
Fibipa faburninda. Chaga paygam
Sinkriya llaqtapi dyakunisa kashpa, Kkriyiq
masinchiqgkunata ancha yanapashqa. 2 Chaqa
chay Fibigam Sifiurninchiqpi allita Kkriyishpa,
achka kriyig masinchigkunata, noqatapis
ancha yanapawashqa. Chayri ch'ayaptin
gamkunamanga, shumagqta ch'ayachishpa, payta
ima nisitashqanda qoyllapa.

3 Yush'ayku nogapa shutiypi napaykuyllapa
kriyiq = masinchigkuna  Prisilata, gosan
Akilastapis. Chaqga paykunagam noqgapa pullay
Jisukristupaq yach'achikushqgallapa. 4 Kanan
paykunagam washawananrayku, listu karqan,
wafiunambagllapa. Chaymi noqaqa Prisilata
Akilastapis ancha pagikuni. Piru manam
noqgallachu paykunataqa pagikuni. Ashwanmi
yumbay chay furastiru kriyiq masinchigkunapis
paykunata ancha pagikunllapa.

> Napaykuyllapar nogapa shutiypi chay Prisi-
lapa Akilaspa wasimbi tandakaq kriyiq mas-
inchigkunatapis. Kuyashqay kriyiq masitay Ip-
initutapis napaykuyllapa. Chaqa chay prubinsya
Akayapi manaraq pipis kriyiptinmi, payqa pun-
tata Jisukristupi kriyirgan.

6 Napaykuyllapar kriyiq paninchiq Maryatapis.
Chaqa payqam ancha trabajashqa, gqamkunata
yanapashunan. 7 Napaykuyllapar chay isrraylinu
masiy Andrunikuta, Juniyastapis. Paykunagam
nogamanda mas puntata Jisukristupi kriyishpa,
noqgapa pullay karsilpi karqganllapa. Chayshina

ancha allita kriyiptinllapam, chay suq apustulku-
naqa ancha rrispitanllapa paykunataqa.

8 Napaykuyllapar kuyashqay kriyiq masiy
Ampliyustapis. 9 Napaykuyllapar Jisukristupaq
yach'achikuqg masiy Urbanuta, kuyashqay
masanchiq Istakista, 10 masanchiq Apilistapis.
Chaqa payqam padisishpapis, mana shaykuq
Jisukristupi allita yuyakun. Napaykuyllapapisri
masanchiq Aristubulusta tukuy ayllundinda,
11 isrraylinu masiykuna Irudyunda, Narsisuta
Jisuspi kriyiq ayllundinda. 12 Napaykuyllapar
paninchiq Trifinata, paninchiq Trifusata. Chaqa
paykunaqgam Jisukristuta ancha allita sirbinllapa.
Napaykuyllapar kuyashqay paninchiq
Pirsidatapis. = Paypismi Sifiurninchigpaq ancha
trabajashqa. 13 Napaykuyllapar chay ancha
allin kriyiq masinchiq Rrufutapis, mamandinda.
Chaga mamangam mamayshina kuyawashpa,
ancha yanapawashqa. 14 Napaykuyllapar
kay kriyig masinchigkunata: Asinkrituta,
Fliguntita, Irmasta, Patrubusta, Irmista,
yumbay  kriyig masinchiq paykunawan
tandakaqgkunata. 15 Napaykuyllapapisri
masanchiq  Filuguta, paninchiq Julyata,
masanchiq Niryuta, panindinda, chay masanchiq
Ulimpasta, paykunawan tandakaq Kkriyiq
masinchigkunatapis.

16 Chayshinar sugwan sugwan tingunakushpa,
(ancha rrispitanakushpa) muchanakushpa,
shumaqta napaykunakuyllapa. Kay llaqtakunapi
yumbay tandakaq kriyiq masinchigkunam
gamkunata napaykushungi.

17 Kriyig masitakuna,  yush'ayku al-
lita kwidakayllapa suq laya duktrinata
yach'achikugkunamanda. = Kwidawkish, chay
duktrinanchiqta  kuntragkunata  Kkriyishpa,
Dyusmanda akrakangimanllapa. Chayri
chay laya yach'achikugwanqa ama ni
tandakayllapachu. 18 Chaga paykunagam
Jisukristuta mana kasushpachu, paykuna
munashqgandalla rurashpa kawsanllapa.
Kanan mishki mishkita rimashpam, mana
yach'agkunata ingafanllapa. 19 Kriyiq
masitakuna, qamkunapagmi yumbay runakuna
yach'anllapa: Yach'akushqgaykitam  allita
kasungillapa, nishpa. Chaymi ancha kushikuni.
Piru munanim alli kaqtalla ruranaykillapa.
Manam munanichu ni yuyanayki, uchata
ruranaykillapaqa. 20 Kanan Tayta Dyusgam
shumaqta kawsachiwaqninchiq, dyabluta das rin
binsiq. Binsishpaqam, rin yanapawaqninchiq,
chay dyabluta sarrunanchiqllapa. Sifiurninchiq
Jisukristur yanapashungallapa.

21 Yach'achikuq masiy Timutiyupismi kay
kartapi qamkunata napaykushungi. Isrraylinu
masiykuna Lusyanu, Jasun, Susipatirwanmi
gamkunata napaykushungi.

22 Noqa Tirsyu, masanchiq Pablupa kay
kartanda iskibrigpismi napaykuykillapa
Sifiurninchigpa shutimbi.

23 Masanchiq Gayupismi gamkunata
napaykushungi. Paymi noqa Pabluta pusadata
qowaykan. Achka kriyiq masinchiqtapismi
wasinda pristan, kaypi Dyusta alabananllapa.

Kay llaqtapa tisurirun Irastu, masanchiq Kwartu
shutiqpismi napaykushungillapa.

. 24 Sifiurninchiq Jisukristur yumbay qamkunata
yanapashunga. Chayshina kanqa.,

Pablum Dyusta ancha alabashpa, kay kartata
ushyarqan

25 Jisukristupa shumaq nutisyanda gamkunata
yach'achishuptiymi, Tayta Dyusga atin yana-
pashuyta, mana shaykuq Jisuspi kriyinaykillapa.
Chayri payta ancha alabashunllapa. Chaqa
paygam manaraq kay munduta rurashpa,
yuyargqan: Suq diyam noqapi kriyigkunata
rini  intyindichig noqalla  yuyashqayta,
nishpa. Achka tyimputam mana pitapis chay
yuyashqandaga yach'achirganchu. 26 Piru
kanangam Tayta Dyus tukuy tyimpu kawsaq
yach'achiwashga kanchiq paylla yuyashqanda.
Chaqa paypaq chay wunay rimagkunatam
kamachishqa kargan, Dyuslla yuyashqganda
Santu Librungunapi iskibrinanllapa. Chayshina
paylla yuyashqandam yumbay nasyumbi
tiyagkunata intyindichiwashqana kanchigq,
Jisuspi kriyishpa, paytana kasunanchiqllapa.

27 Tayta Dyusllam tukuy imata yach'an. Chaqa
payllam Dyusqa. Chayri Jisukristu yanapawapt-
inchiq, Tayta Dyusta tukuy tyimpu alabashunl-
lapa. jChayshina kanqal!

